
Acht do dhéanamh socrú i ndáil le gníomhaíochtaí geallghlacadóireachta a cheadúnú 
agus, go háirithe, i ndáil le geallghlacadóireacht agus oibríochtaí a bhaineann le 
geallghlacadóireacht a sheoladh trí mheán leictreonach; chun na críche sin agus chun 
críoch eile do leasú an Achta um Gheall-Chur, 1931; do leasú an Achta Airgeadais, 2002; 
agus do dhéanamh socrú i dtaobh nithe a bhaineann leis an méid sin.

[15 Márta 2015]
Achtaítear ag an Oireachtas mar a leanas:

Míniú

1. San Acht seo ciallaíonn “Príomh-Acht” an tAcht um Gheall-Chur, 1931.

Leasú ar alt 1 den Phríomh-Acht

2. Leasaítear alt 1 den Phríomh-Acht—

  (a) tríd an míniú seo a leanas a chur in ionad an mhínithe ar “geall-ghlacadóir 
ceadúnuithe”:

 “ciallaíonn ‘geallghlacadóir ceadúnaithe’ duine is sealbhóir ceadúnais 
geallghlacadóra;”,

  (b) tríd an míniú seo a leanas a chur in ionad an mhínithe ar “áitreabh cláruithe”:

 “ciallaíonn ‘áitreabh cláraithe’ áitreabh a bheidh cláraithe de thuras na huaire 
sa	chlár	d’oifigí	glactha	geall;”,

   agus

  (c) trí na mínithe seo a leanas a chur isteach:

“ciallaíonn ‘geallghlacadóir’ duine a dhéanann, i gcúrsa gnó, geallta a 
ghlacadh, corrlach a shocrú, agus gealltanas a thabhairt go n-íocfaidh sé 
nó sí geallta buaiteacha;

ciallaíonn ‘ceadúnas geallghlacadóra’ ceadúnas arna eisiúint—

  (a) faoi fho-alt (3) d’alt 7 (arna chur isteach le halt 13 den Acht 
Gealltóireachta (Leasú), 2015, nó

  (b) de réir alt 7A (arna chur isteach le fo-alt (2) d’alt 64 den Acht um 
Thionscal Rásaíochta Capall na hÉireann, 1994);

tá le ‘deimhniú oiriúnachta pearsanta’ an bhrí a shanntar dó leo seo a  
leanas:

  (a) alt 4 (arna chur isteach le halt 7 den Acht Gealltóireachta (Leasú), 
2015);

  (b) alt 5 (arna chur isteach le halt 8 den Acht Gealltóireachta (Leasú), 
2015); agus

  (c) alt 5A (arna chur isteach le halt 9 den Acht Gealltóireachta (Leasú), 
2015);

ciallaíonn ‘idirghabhálaí gealltóireachta cianda ceadúnaithe’ duine is 
sealbhóir ceadúnais idirghabhálaí gealltóireachta cianda;

ciallaíonn ‘geallghlacadóir cianda ceadúnaithe’ duine is sealbhóir  
ceadúnais geallghlacadóra chianda;

ciallaíonn	“clár	d’oifigí	glactha	geall”	an	clár	dá	dtagraítear	in	alt	8;

forléireofar ‘cúinse iomchuí’ de réir alt 6 (arna chur isteach le halt 12 den 
Acht Gealltóireachta (Leasú), 2015);

ciallaíonn	‘oifigeach	iomchuí’	i	ndáil	le	comhlacht	corpraithe—

  (a) duine a fheidhmíonn rialú (de réir bhrí alt 11 nó 432 den Acht 
Comhdhlúite Cánacha, 1997) i ndáil leis an gcomhlacht,

  (b) comhalta (lena n-áirítear an cathaoirleach) den chomhlacht, nó de  
bhord nó de bhord stiúrthóirí an chomhlachta, nó aon duine eile a 
bheidh ag gníomhú sa cháil sin, nó

	 	 (c)	 stiúrthóir	 bainistíochta	 nó	 príomhoifigeach	 feidhmiúcháin	 an	
chomhlachta, nó aon duine eile a bheidh ag gníomhú sa cháil sin;

ciallaíonn ‘idirghabhálaí gealltóireachta cianda’ duine a dhéanann, i 
gcúrsa gnó, saoráidí a sholáthar a chuireann ar chumas daoine geallta a 
chur le daoine eile (seachas an duine céadluaite) trí mheán cianda;

ciallaíonn ‘ceadúnas idirghabhálaí gealltóireachta cianda’ ceadúnas arna 
eisiúint faoi alt 7C (arna chur isteach le halt 14 den Acht Gealltóireachta 
(Leasú), 2015);

ciallaíonn ‘geallghlacadóir cianda’ duine a sheolann gnó geallghlacadóra 
trí mheán cianda;

ciallaíonn ‘ceadúnas geallghlacadóra chianda’ ceadúnas arna eisiúint faoi 
alt 7B (arna chur isteach le halt 14 den Acht Gealltóireachta (Leasú), 
2015);

 a.2

ciallaíonn ‘oibríocht geallghlacadóireachta cianda’ gnó nó gníomhaíochtaí 
idirghabhálaí gealltóireachta cianda nó geallghlacadóra chianda;

ciallaíonn ‘meán cianda’, i ndáil le cumarsáid, aon mheán leictreonach, 
agus folaíonn sé—

  (a) an t-idirlíon,

  (b) teileafón, agus

  (c) teileagrafaíocht (cibé acu is raidió-theileagrafaíocht í nó nach ea);”.

Áit chónaithe comhlachta chorpraithe nó comhlachta neamhchorpraithe daoine

3. Leasaítear an Príomh-Acht tríd an alt seo a leanas a chur isteach:

“1A. Chun críoch an Achta seo, measfar gnáthchónaí a bheith ar chuideachta 
de	 réir	 bhrí	Achtanna	na	gCuideachtaí	 ag	 a	hoifig	chláraithe,	 agus	measfar	
gnáthchónaí a bheith ar gach comhlacht corpraithe eile agus ar gach comhlacht 
neamhchorpraithe	daoine	ag	a	phríomhoifig	nó	ag	a	phríomháit	ghnó.”.

Toirmisc

4. Leasaítear an Príomh-Acht tríd an alt seo a leanas a chur in ionad alt 2:

“2. (1) (a) Aon duine (seachas geallghlacadóir ceadúnaithe) a sheolfaidh gnó, nó 
a ghníomhóidh, mar gheallghlacadóir, seachas trí mheán cianda, beidh 
sé ciontach i gcion.

  (b) Faoi réir fho-alt (6) d’alt 7 (arna chur isteach le halt 13 den Acht 
Gealltóireachta (Leasú), 2015), aon duine (seachas geallghlacadóir 
cianda ceadúnaithe) a sheolfaidh gnó, nó a ghníomhóidh, mar 
gheallghlacadóir cianda ó áit sa Stát, beidh sé ciontach i gcion.

  (c) Aon duine (seachas idirghabhálaí gealltóireachta cianda ceadúnaithe) 
a sheolfaidh gnó, nó a ghníomhóidh, mar idirghabhálaí gealltóireachta 
cianda ó áit sa Stát, beidh sé ciontach i gcion.

 (2) Aon duine (seachas geallghlacadóir cianda ceadúnaithe) a sheolfaidh gnó 
geallghlacadóra chianda, nó a ghníomhóidh mar gheallghlacadóir cianda, 
ó áit lasmuigh den Stát, ní dhéanfaidh sé cumarsáid, ná ní fhéachfaidh sé 
le cumarsáid a dhéanamh, le duine sa Stát trí mheán cianda chun geall nó 
geallta a chur leis an duine céadluaite.

 (3) Aon duine (seachas idirghabhálaí gealltóireachta cianda ceadúnaithe) a 
sheolfaidh gnó idirghabhálaí gealltóireachta cianda, nó a ghníomhóidh 
mar idirghabhálaí gealltóireachta cianda, ó áit lasmuigh den Stát, ní 
dhéanfaidh sé cumarsáid, ná ní fhéachfaidh sé le cumarsáid a dhéanamh, 
le duine sa Stát trí mheán cianda chun go ndéanfaidh an dara duine a 
luaitear geall nó geallta a chur le haon duine (seachas an duine céadluaite).

	 (4)	 Má	sháraíonn	duine	fo-alt	(2)	nó	(3),	cuirfidh	na	Coimisinéirí	Ioncaim	faoi	
deara go seirbheálfar fógra air ina sonrófar an sárú lena mbaineann agus á 
cheangal air cibé bearta a bheidh sonraithe san fhógra a dhéanamh laistigh 

 a.2

de	cibé	tréimhse	a	bheidh	sonraithe	amhlaidh	chun	a	áirithiú	go	scoirfidh	 
sé den fho-alt sin a shárú.

 (5) Aon duine a sháróidh ceanglas i bhfógra faoi fho-alt (4), beidh sé ciontach 
i gcion.

 (6) Aon duine a bheidh ciontach i gcion faoin alt seo dlífear—

  (a) ar é a chiontú go hachomair, fíneáil d’aicme A a chur air, nó

  (b) ar é a chiontú ar díotáil, fíneáil nach mó ná €150,000 nó príosúnacht 
ar feadh téarma nach faide ná 5 bliana, nó iad araon, a chur air.

 (7) I gcás go ndéanfaidh duine, tar éis é a chiontú i gcion faoin alt seo, cion 
breise faoin alt seo, beidh feidhm ag mír (b) d’fho-alt (6) faoi réir an 
mhodhnaithe go gcuirfear na focail ‘fíneáil nach mó ná €300,000’ in ionad 
na bhfocal ‘fíneáil nach mó ná €150,000”.

 (8) Féadfaidh na Coimisinéirí Ioncaim imeachtaí achoimre i leith cion faoin  
alt seo a thionscnamh agus a thabhairt ar aghaidh.

 (9) Chun críocha an ailt seo, déanann duine cumarsáid le duine eile más rud 
é—

  (a) go bhfuil an chumarsáid dírithe chuig an duine eile go pearsanta,

  (b) go bhfuil an chumarsáid dírithe chuig daoine a bhaineann le haicme 
daoine ar duine díobh an duine eile, agus gur féidir leis an duine í a 
fháil agus a fhreagairt sa Stát, nó

  (c) go bhfuil an chumarsáid dírithe chuig daoine i gcoitinne (cibé acu sa 
Stát nó sa Stát agus lasmuigh den Stát araon) agus gur féidir le duine í 
a fháil agus a fhreagairt sa Stát.”.

Uiríll bhréagacha

5. Leasaítear an Príomh-Acht tríd an alt seo a leanas a chur isteach:

“2A. (1) (a) Aon duine (seachas geallghlacadóir ceadúnaithe) a thabharfaidh 
le	 tuiscint,	 nó	 le	 fios,	 gur	 geallghlacadóir	 ceadúnaithe	 é,	 beidh	 sé	
ciontach i gcion.

  (b) Aon duine (seachas geallghlacadóir cianda ceadúnaithe) a 
thabharfaidh	 le	 tuiscint	 nó	 le	 fios,	 gur	 geallghlacadóir	 cianda	
ceadúnaithe é, beidh sé ciontach i gcion.

  (c) Aon duine (seachas idirghabhálaí gealltóireachta cianda ceadúnaithe) 
a	 thabharfaidh	 le	 tuiscint	nó	 le	fios,	gur	 idirghabhálaí	gealltóireachta	
cianda ceadúnaithe é, beidh sé ciontach i gcion.

 (2) Aon duine a bheidh ciontach i gcion faoin alt seo dlífear—

  (a) ar é a chiontú go hachomair, fíneáil d’aicme A a chur air, nó

 a.4

  (b) faoi réir fho-alt (3), ar é a chiontú ar díotáil, fíneáil nach mó ná  
€100,000 a chur air.

 (3) I gcás go ndéanfaidh duine, tar éis é a chiontú i gcion faoin alt seo, cion 
breise faoin alt seo, beidh feidhm ag mír (b) d’fho-alt (2) faoi réir an 
mhodhnaithe go gcuirfear na focail ‘fíneáil nach mó ná €250,000’ in ionad 
na bhfocal ‘fíneáil nach mó ná €100,000’.”.

Ionchúiseamh in absentia

6. Leasaítear an Príomh-Acht tríd an alt seo a leanas a chur isteach:

“2B. (1) Más rud é, ag céim ar bith d’imeachtaí lena mbaineann an t-alt seo, go 
mainneoidh duine, gan leithscéal réasúnach, láithriú os comhair na cúirte a 
bhfuil na himeachtaí ar siúl os a comhair de thuras na huaire, féadfaidh an 
chúirt aon ní a dhéanamh nó aon ordú a dhéanamh a bheadh sí i dteideal a 
dhéanamh dá láithreodh an duine amhlaidh.

 (2) Más rud é, de bhua duine do mhainneachtain láithriú in imeachtaí lena 
mbaineann an t-alt seo, nach ndéanfaidh an duine pléadáil (cibé acu os 
comhair na Cúirte Dúiche nó bhreitheamh na trialach) a thaifeadadh, 
féadfaidh triail an duine dul ar aghaidh amhail is dá mbeadh sé tar éis 
pléideáil neamhchiontach a thaifeadadh.

 (3) Tá feidhm ag an alt seo maidir le himeachtaí i leith cion faoin Acht 
i gcoinne duine ar a ndéantar doiciméad i leith na n-imeachtaí sin a 
sheirbheáil—

  (a) de réir fho-alt (1) d’alt 81 d’Acht 2008,

  (b) ar shlí seachas tríd an bpost, de bhun iarraidh dá dtagraítear i bhfo-alt 
(2) den alt sin, nó

  (c) de réir socrú lena mbaineann fo-alt (4) den alt sin.

 (4) San alt seo—

ciallaíonn ‘Acht 2008’ an tAcht um Cheartas Coiriúil (Cúnamh 
Frithpháirteach), 2008;

ciallaíonn ‘doiciméad’ doiciméad—

  (a) lena mbaineann fo-alt (1) d’alt 80 d’Acht 2008, agus

  (b) lena gceanglaítear ar dhuine láithriú mar chosantóir in imeachtaí i leith 
ciona.”.

Deimhnithe oiriúnachta pearsanta a eisiúint chuig daoine áirithe a bhfuil gnáthchónaí 
orthu sa Stát

7. Leasaítear an Príomh-Acht tríd an alt seo a leanas a chur in ionad alt 4:

“4. (1) Ar fho-alt (3) a chomhlíonadh, féadfaidh duine aonair a bhfuil  
gnáthchónaí air sa Stát iarratas a dhéanamh ar dheimhniú (dá ngairtear 

 a.5

‘deimhniú oiriúnachta pearsanta’ san Acht seo) gur duine cuí oiriúnach é 
chun ceadúnas geallghlacadóra a shealbhú—

  (a) chuig Ceannfort an Gharda Síochána don cheantar ina bhfuil  
gnáthchónaí air, nó

  (b) i gcás go seolann an duine aonair gnó geallghlacadóra, nó go  
mbeartaíonn sé gnó geallghlacadóra a sheoladh, ó áitreabh áirithe, 
chuig Ceannfort an Gharda Síochána don cheantar ina bhfuil an 
t-áitreabh suite nó ina mbeartaítear é a shuíomh.

 (2) Ar fho-alt (3) a chomhlíonadh, féadfaidh duine aonair a bhfuil 
gnáthchónaí air sa Stát iarratas a dhéanamh ar dheimhniú (dá ngairtear 
‘deimhniú oiriúnachta pearsanta’ san Acht seo) gur duine cuí oiriúnach 
é	 chun	 bheith	 ina	 oifigeach	 iomchuí	 de	 chuid	 comhlacht	 corpraithe	 a	
shealbhaíonn ceadúnas geallghlacadóra—

  (a) chuig Ceannfort an Gharda Síochána don cheantar ina bhfuil  
gnáthchónaí ar an gcomhlacht corpraithe, nó

  (b) i gcás go seolann an comhlacht corpraithe gnó geallghlacadóra, nó 
go mbeartaíonn sé gnó geallghlacadóra a sheoladh, ó áitreabh áirithe, 
chuig Ceannfort an Gharda Síochána don cheantar ina bhfuil an 
t-áitreabh suite nó ina mbeartaítear é a shuíomh.

	 (3)	 Déanfaidh	 duine	 aonair	 (lena	 n-áirítear	 oifigeach	 iomchuí	 de	 chuid	
comhlacht corpraithe), a bheidh ag beartú iarratas a dhéanamh ar 
dheimhniú oiriúnachta pearsanta, tráth nach déanaí ná 14 lá agus nach 
luaithe ná mí roimh an iarratas a dhéanamh, fógra, i cibé foirm a bheidh 
sonraithe ag an Aire Dlí agus Cirt agus Comhionannais, a fhoilsiú in dhá 
nuachtán laethúla a scaiptear sa Stát go mbeartaíonn sé an t-iarratas a 
dhéanamh.

 (4) Beidh iarratas ar dheimhniú oiriúnachta pearsanta faoin alt seo i cibé  
foirm a shonróidh an tAire Dlí agus Cirt agus Comhionannais.

 (5) Déanfaidh iarratasóir ar dheimhniú oiriúnachta pearsanta an fhaisnéis sin 
go léir (lena n-áirítear faisnéis maidir le dálaí airgeadais an iarratasóra), 
a theastóidh le réasún ón gCeannfort den Gharda Síochána a ndéanfar 
an t-iarratas lena mbaineann chuige chun a fheidhmeanna faoin alt seo a 
chomhlíonadh, a sholáthar don Cheannfort sin.

 (6) Déanfaidh Ceannfort den Gharda Síochána a ndéanfar iarratas ar  
dheimhniú oiriúnachta pearsanta chuige go cuí faoin alt seo, tráth nach 
déanaí ná 56 lá tar éis an t-iarratas a fháil—

  (a) an t-iarratas a dheonú agus deimhniú oiriúnachta pearsanta a eisiúint 
chuig an iarratasóir, nó

  (b) an t-iarratas a dhiúltú.

 (7) Ní dhiúltóidh Ceannfort den Gharda Síochána iarratas ar dheimhniú 
oiriúnachta pearsanta faoin alt seo mura rud é—

 a.7

  (a) gur deimhin leis, mar gheall ar dhálaí airgeadais an iarratasóra ar an 
deimhniú, nó de dheasca cúinse iomchuí a bheith ann i ndáil leis, nach 
duine cuí oiriúnach an t-iarratasóir chun ceadúnas geallghlacadóra a 
shealbhú	 nó	 chun	 bheith	 ina	 oifigeach	 iomchuí	 de	 chuid	 comhlacht	
corpraithe a shealbhaíonn ceadúnas geallghlacadóra, nó

  (b) go mainneoidh nó go ndiúltóidh an t-iarratasóir ceanglas lena  
mbaineann fo-alt (5) a chomhlíonadh.

 (8) Beidh deimhniú oiriúnachta pearsanta faoin alt seo i cibé foirm a  
shonróidh an tAire Dlí agus Cirt agus Comhionannais.

 (9) Aon duine aonair a dhéanfaidh ráiteas nó a sholáthróidh faisnéis go 
feasach do Cheannfort den Gharda Síochána, le linn iarratas a dhéanamh 
ar dheimhniú oiriúnachta pearsanta faoin alt seo, is ráiteas nó faisnéis atá 
bréagach nó míthreorach i bponc ábhartha, beidh sé ciontach i gcion agus 
dlífear—

  (a) ar é a chiontú go hachomair, fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar é a chiontú ar díotáil, fíneáil nach mó ná €50,000 nó príosúnacht ar 
feadh téarma nach faide ná 2 bhliain, nó iad araon, a chur air.

 (10) Déanfaidh Ceannfort den Gharda Síochána, a luaithe is féidir tar éis  
breith a thabhairt  i ndáil le hiarratas ar dheimhniú oiriúnachta pearsanta, 
an bhreith sin a chur in iúl i scríbhinn do na Coimisinéirí Ioncaim.”.

Deimhnithe oiriúnachta pearsanta a eisiúint chuig daoine áirithe a bhfuil cónaí orthu  
lasmuigh den Stát

8. Leasaítear an Príomh-Acht tríd an alt seo a leanas a chur in ionad alt 5:

“5. (1) Ar fho-alt (2) a chomhlíonadh, féadfaidh duine aonair a bhfuil 
gnáthchónaí air lasmuigh den Stát iarratas a dhéanamh chuig an Aire 
Dlí agus Cirt agus Comhionannais ar dheimhniú (dá ngairtear ‘deimhniú 
oiriúnachta pearsanta’ san Acht seo freisin) gur duine cuí oiriúnach an 
duine aonair chun ceadúnas geallghlacadóra a shealbhú, nó chun bheith 
ina	 oifigeach	 iomchuí	 de	 chuid	 comhlacht	 corpraithe	 a	 shealbhaíonn	
ceadúnas den sórt sin, de réir mar a bheidh.

 (2) Déanfaidh duine aonair, a bheidh ag beartú iarratas a dhéanamh ar  
dheimhniú oiriúnachta pearsanta, tráth nach déanaí ná 14 lá agus nach 
luaithe ná mí roimh an iarratas a dhéanamh, fógra, i cibé foirm a bheidh 
sonraithe, a fhoilsiú in dhá nuachtán laethúla a scaiptear sa Stát go 
mbeartaíonn sé an t-iarratas a dhéanamh.

 (3) Beidh iarratas ar dheimhniú oiriúnachta pearsanta faoin alt seo i cibé  
foirm a shonróidh an tAire Dlí agus Cirt agus Comhionannais.

 (4) Déanfaidh iarratasóir ar dheimhniú oiriúnachta pearsanta an fhaisnéis sin 
go léir (lena n-áirítear faisnéis maidir le dálaí airgeadais an iarratasóra), 
a theastóidh le réasún ón Aire Dlí agus Cirt agus Comhionannais chun a 

fheidhmeanna faoin alt seo a chomhlíonadh, a sholáthar don Aire sin den 
Rialtas.

 (5) Ar iarratas faoin alt seo a bhreithniú, déanfaidh an tAire Dlí agus Cirt  
agus Comhionannais, tráth nach déanaí ná 56 lá tar éis an t-iarratas a 
fháil—

  (a) an t-iarratas a dheonú agus deimhniú oiriúnachta pearsanta a eisiúint 
chuig an iarratasóir, nó

  (b) an t-iarratas a dhiúltú.

 (6) Ní dhiúltóidh an tAire Dlí agus Cirt agus Comhionannais iarratas ar 
dheimhniú oiriúnachta pearsanta faoin alt seo mura rud é—

  (a) gur deimhin leis, mar gheall ar dhálaí airgeadais an iarratasóra ar an 
deimhniú, nó de dheasca cúinse iomchuí a bheith ann i ndáil leis, nach 
duine cuí oiriúnach an t-iarratasóir chun ceadúnas geallghlacadóra a 
shealbhú	 nó	 chun	 bheith	 ina	 oifigeach	 iomchuí	 de	 chuid	 comhlacht	
corpraithe a shealbhaíonn ceadúnas den sórt sin, nó

  (b) go mainneoidh nó go ndiúltóidh an t-iarratasóir ceanglas lena  
mbaineann fo-alt (4) a chomhlíonadh.

 (7) Beidh deimhniú oiriúnachta pearsanta faoin alt seo i cibé foirm a 
shonróidh an tAire Dlí agus Cirt agus Comhionannais.

 (8) Aon duine aonair a dhéanfaidh ráiteas nó a sholáthróidh faisnéis go 
feasach don Aire Dlí agus Cirt agus Comhionannais, le linn iarratas a 
dhéanamh ar dheimhniú oiriúnachta pearsanta faoin alt seo, is ráiteas nó 
faisnéis atá bréagach nó míthreorach i bponc ábhartha, beidh sé ciontach i 
gcion agus dlífear—

  (a) ar é a chiontú go hachomair fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar é a chiontú ar díotáil, fíneáil nach mó ná €50,000 nó príosúnacht ar 
feadh téarma nach faide ná 2 bhliain, nó iad araon, a chur air.

 (9) Déanfaidh an tAire Dlí agus Cirt agus Comhionannais, a luaithe is féidir 
tar éis breith a thabhairt i ndáil le hiarratas ar dheimhniú oiriúnachta 
pearsanta, an bhreith sin a chur in iúl i scríbhinn do na Coimisinéirí 
Ioncaim.”.

Deimhnithe oiriúnachta pearsanta a eisiúint chuig daoine eile

9. Leasaítear an Príomh-Acht tríd an alt seo a leanas a chur isteach:

“5A. (1) Ar fho-alt (2) a chomhlíonadh, féadfaidh duine aonair (cibé acu a  
chónaíonn sé sa Stát nó lasmuigh den Stát) iarratas a dhéanamh chuig 
an Aire Dlí agus Cirt agus Comhionannais ar dheimhniú (dá ngairtear 
‘deimhniú oiriúnachta pearsanta’ san Acht seo freisin) gur duine cuí 
oiriúnach é an t-iarratasóir chun ceadúnas geallghlacadóra chianda nó 
ceadúnas idirghabhálaí gealltóireachta cianda a shealbhú nó chun bheith 

 a.8



13

[Uimh. 7.][2015.]
  

An tAcht Gealltóireachta (Leasú), 2015.
  

ina	 oifigeach	 iomchuí	 de	 chuid	 comhlacht	 corpraithe	 a	 shealbhaíonn	
ceadúnas den sórt sin.

 (2) Déanfaidh duine aonair, a bheidh ag beartú iarratas a dhéanamh ar 
dheimhniú oiriúnachta pearsanta faoin alt seo, tráth nach déanaí ná 14 lá 
agus nach luaithe ná mí roimh an iarratas a dhéanamh, fógra, i cibé foirm 
a bheidh sonraithe, a fhoilsiú in dhá nuachtán laethúla a scaiptear sa Stát 
go mbeartaíonn sé an t-iarratas a dhéanamh.

 (3) Beidh iarratas ar dheimhniú oiriúnachta pearsanta faoin alt seo i cibé  
foirm a shonróidh an tAire Dlí agus Cirt agus Comhionannais.

 (4) Déanfaidh iarratasóir ar dheimhniú oiriúnachta pearsanta an fhaisnéis sin 
go léir (lena n-áirítear faisnéis maidir le dálaí airgeadais an iarratasóra), 
a theastóidh le réasún ón Aire Dlí agus Cirt agus Comhionannais chun a 
fheidhmeanna faoin alt seo a chomhlíonadh, a sholáthar don Aire sin den 
Rialtas.

 (5) Ar iarratas faoin alt seo a bhreithniú, déanfaidh an tAire Dlí agus Cirt  
agus Comhionannais, tráth nach déanaí ná 56 lá tar éis an t-iarratas a 
fháil—

  (a) an t-iarratas a dheonú agus deimhniú oiriúnachta pearsanta a eisiúint 
chuig an iarratasóir, nó

  (b) an t-iarratas a dhiúltú.

 (6) Ní dhiúltóidh an tAire Dlí agus Cirt agus Comhionannais iarratas ar 
dheimhniú oiriúnachta pearsanta faoin alt seo mura rud é—

  (a) gur deimhin leis, mar gheall ar dhálaí airgeadais an iarratasóra ar an 
deimhniú, nó de dheasca cúinse iomchuí a bheith ann i ndáil leis, nach 
duine cuí oiriúnach an t-iarratasóir chun ceadúnas geallghlacadóra 
chianda nó ceadúnas idirghabhálaí gealltóireachta cianda a shealbhú 
nó	chun	bheith	ina	oifigeach	iomchuí	de	chuid	comhlacht	corpraithe	a	
shealbhaíonn ceadúnas den sórt sin, nó

  (b) go mainneoidh nó go ndiúltóidh an t-iarratasóir ceanglas lena  
mbaineann fo-alt (4) a chomhlíonadh.

 (7) Beidh deimhniú oiriúnachta pearsanta faoin alt seo i cibé  
foirm a shonróidh an tAire Dlí agus Cirt agus Comhionannais.

 (8) Aon duine aonair a dhéanfaidh ráiteas nó a sholáthróidh faisnéis go 
feasach don Aire Dlí agus Cirt agus Cirt agus Comhionannais, le linn 
iarratas a dhéanamh ar dheimhniú oiriúnachta pearsanta faoin alt seo, is 
ráiteas nó faisnéis atá bréagach nó míthreorach i bponc ábhartha, beidh sé 
ciontach i gcion agus dlífear—

  (a) ar é a chiontú go hachomair fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar é a chiontú ar díotáil, fíneáil nach mó ná €50,000 nó príosúnacht ar 
feadh téarma nach faide ná 2 bhliain, nó iad araon, a chur air.

 (9) Déanfaidh an tAire Dlí agus Cirt agus Comhionannais, a luaithe is féidir 
tar éis breith a thabhairt i ndáil le hiarratas ar dheimhniú oiriúnachta 
pearsanta, an bhreith sin a chur in iúl i scríbhinn do na Coimisinéirí 
Ioncaim.”.

Ré deimhnithe oiriúnachta pearsanta

10. Leasaítear an Príomh-Acht tríd an alt seo a leanas a chur isteach:

“5B. (1) Faoi réir fho-alt (2) agus alt 5C (arna chur isteach le halt 11 den Acht 
Gealltóireachta (Leasú), 2015, leanfaidh deimhniú oiriúnachta pearsanta i 
bhfeidhm—

  (a) go dtí go mbeidh 21 lá caite tar éis an dáta a eisíodh an deimhniú, nó

  (b) ar dhul in éag d’aon cheadúnais arna eisiúint faoi alt 7, 7B nó 7C 
más rud é, le linn an t-iarratas ar an gceadúnas sin a chinneadh, gur 
dheimhin leis na Coimisinéirí Ioncaim gur dhuine cáilithe de réir bhrí 
an ailt sin an t-iarratasóir de bhíthin, go hiomlán nó go páirteach, gur 
eisíodh an deimhniú sin.

 (2) Más rud é, sula rachaidh deimhniú oiriúnachta pearsanta arna eisiúint  
faoi alt 4, 5 nó 5A in éag, go ndéanfaidh an duine aonair ar eisíodh chuige 
é iarratas faoin alt sin ar dheimhniú oiriúnachta pearsanta nua, leanfaidh 
an deimhniú oiriúnachta pearsanta céadluaite i bhfeidhm—

  (a) go dtí go n-eiseofar an deimhniú oiriúnachta pearsanta nua (seachas de  
réir treorú faoi mhír (b) d’fho-alt (5) d’alt 13),

  (b) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 
agus nach ndéanfaidh an duine aonair iarraidh dá dtagraítear i bhfo-alt 
(1) d’alt 13, go dtí deireadh na tréimhse ar laistigh di a fhéadfar an 
iarraidh a dhéanamh,

  (c) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 
agus ina ndéanfaidh an duine aonair iarraidh dá dtagraítear i bhfo-alt 
(1) d’alt 13 ach nach ndéanfaidh sé achomharc faoin alt sin, go dtí 
deireadh na tréimhse a shonraítear i bhfo-alt (3) den alt sin, nó

  (d) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 
agus ina ndéanfaidh an duine aonair achomharc i gcoinne an diúltaithe 
de réir fho-alt (3) d’alt 13—

   (i) go dtí go ndaingneoidh an Chúirt Dúiche an diúltú de réir an ailt  
sin, agus

   (ii) go dtí go n-eiseofar deimhniú oiriúnachta pearsanta nua de bhun 
treorú ón gCúirt Dúiche faoi mhír (b) d’fho-alt (5) den alt sin.”.

Deimhniú oiriúnachta pearsanta a chúlghairm

11. Leasaítear an Príomh-Acht tríd an alt seo a leanas a chur isteach:

“5C. (1) Féadfaidh an tAire Dlí agus Cirt agus Comhionannais deimhniú  
oiriúnachta pearsanta arna eisiúint faoi alt 4, 5 nó 5A a chúlghairm más 
deimhin leis—

  (a) mar gheall ar dhálaí airgeadais shealbhóir an deimhnithe, nó de 
dheasca cúinse iomchuí a bheith ann i ndáil leis, nach duine cuí 
oiriúnach sealbhóir an deimhnithe chun ceadúnas geallghlacadóra, 
ceadúnas geallghlacadóra chianda nó ceadúnas idirghabhálaí 
gealltóireachta cianda, de réir mar a bheidh, a shealbhú nó chun bheith 
ina	 oifigeach	 iomchuí	 de	 chuid	 comhlacht	 corpraithe	 a	 shealbhaíonn	
ceadúnas den sórt sin, nó

  (b) gur sholáthair sealbhóir an deimhnithe faisnéis don Aire nó do 
Cheannfort den Gharda Síochána le linn dó iarratas a dhéanamh ar 
an deimhniú sin is faisnéis a bhí bréagach nó míthreorach i bponc 
ábhartha.

 (2) Beidh éifeacht le cúlghairm faoin alt seo—

  (a) in imthosca nach ndéanfaidh an duine aonair iarraidh faoi fho-alt (1) 
d’alt 13A, ar dhul in éag don tréimhse ar laistigh di a fhéadfar an 
iarraidh sin a dhéanamh,

  (b) in imthosca ina ndéanfaidh an duine aonair iarraidh faoi fho-alt (1)  
d’alt 13A ach nach ndéanfaidh sé achomharc faoin alt sin, ar dhul in 
éag don tréimhse a shonraítear i bhfo-alt (2) den alt sin,

  (c) in imthosca ina ndéanfaidh an duine aonair achomharc faoi alt 13A  
agus ina ndaingneoidh an Chúirt Dúiche an chúlghairm de réir  
fho-alt (4) den alt sin, ar an gCúirt Dúiche do thabhairt na breithe chun 
an chúlghairm a dhaingniú amhlaidh.

 (3) Más rud é go ndéanfaidh an tAire Dlí agus Cirt agus Comhionannais 
deimhniú	oiriúnachta	pearsanta	a	chúlghairm	de	 réir	an	ailt	 seo,	cuirfidh	 
sé an chúlghairm sin in iúl do na Coimisinéirí Ioncaim a luaithe is féidir 
dá éis sin.”.

Forais le deimhniú oiriúnachta pearsanta a dhiúltú nó a chúlghairm

12. Leasaítear an Príomh-Acht tríd an alt seo a leanas a chur in ionad alt 6:

“6. (1) Chun críocha an Achta seo, is ann do chúinse iomchuí, i ndáil le  
hiarratasóir ar dheimhniú oiriúnachta pearsanta, más rud é—

	 	 (a)	 go	 mbeidh	 an	 t-iarratasóir,	 nó	 comhlacht	 corpraithe	 ar	 oifigeach	 
iomchuí dá chuid an t-iarratasóir, arna chiontú i gcion—

   (i) faoin Acht seo,

   (ii) faoi Acht a bhaineann le dleacht mháil ar ghealltóireacht,

   (iii) faoi na hAchtanna um Chearrbhachas agus Crannchuir, 1956 go 
2013,

   (iv) faoi alt 1078 den Acht Comhdhlúite Cánacha, 1997,

   (v) faoin Acht um Cheartas Coiriúil (Cionta Gadaíochta agus Calaoise), 
2001, nó

   (vi) faoin Acht um Cheartas Coiriúil (Sciúradh Airgid agus Maoiniú 
Sceimhlitheoireachta), 2010,

	 	 (b)	 go	 mbeidh	 an	 t-iarratasóir,	 nó	 comhlacht	 corpraithe	 ar	 oifigeach	 
iomchuí dá chuid an t-iarratasóir, arna chiontú i gcion faoi dhlí áite 
(seachas an Stát)—

   (i) arb éard é gníomh nó neamhghníomh ba chion dá dtagraítear i mír 
(a) dá ndéanfaí sa Stát é, nó

   (ii) a bhaineann le cearrbhachas a sheoladh,

	 	 (c)	 go	 raibh	aon	chomhlacht	corpraithe	arbh	oifigeach	 iomchuí	dá	chuid	
an t-iarratasóir, aon tráth, arna chiontú i gcion dá dtagraítear i mír (a) 
nó (b) agus go ndearna sé an cion sin le linn don iarratasóir a bheith 
ina	oifigeach	iomchuí	den	sórt	sin,

	 	 (d)	 go	 raibh	 comhlacht	 corpraithe	 a	 díscaoileadh,	 agus	 arbh	 oifigeach	
iomchuí dá chuid an t-iarratasóir aon tráth, arna chiontú i gcion dá 
dtagraítear i mír (a) nó (b) díreach sular díscaoileadh an comhlacht 
corpraithe, agus gur ciontaíodh é amhlaidh le linn don iarratasóir a 
bheith	ina	oifigeach	iomchuí	den	sórt	sin,

  (e) go ndearnadh ceadúnas nó deimhniú oiriúnachta pearsanta faoin 
Acht seo a shealbhaigh an t-iarratasóir, nó a shealbhaigh comhlacht 
corpraithe	arbh	oifigeach	iomchuí	dá	chuid	an	t-iarratasóir,	roimhe	sin	
a chúlghairm,

  (f) gur diúltaíodh deimhniú oiriúnachta pearsanta don iarratasóir roimhe 
sin agus—

   (i) nach ndearna an t-iarratasóir achomharc i gcoinne an diúltaithe, nó

   (ii) ar achomharc chun na Cúirte Dúiche, gur daingníodh an diúltú,

  (g) gur cúlghaireadh deimhniú oiriúnachta pearsanta a shealbhaigh an 
t-iarratasóir tráth agus—

   (i) nach ndearna an t-iarratasóir achomharc i gcoinne na cúlghairme, 
nó

   (ii) ar achomharc chun na Cúirte Dúiche, gur daingníodh an  
chúlghairm,

  (h) i gcás iarratasóir a shealbhaíonn ceadúnas geallghlacadóra nó a 
shealbhaigh ceadúnas geallghlacadóra tráth—

   (i) go ndiúltaíonn nó gur dhiúltaigh an t-iarratasóir, go míréasúnach, 
suimeanna a dhlitear do dhaoine a bhuaigh geallta a cuireadh leis an 
iarratasóir a íoc, nó

   (ii) gur sheol an t-iarratasóir an gnó geallghlacadóireachta ar mhodh  
mí-ordúil nó ar mhodh gur cuireadh faoi deara do dhaoine a 
bheith, nó gur spreagadh daoine chun bheith, ag cruinniú agus ag 
síománaíocht san áitreabh ina raibh an gnó á sheoladh nó lasmuigh 
de, nó gur cheadaigh sé do dhaoine bheith ag síománaíocht san 
áitreabh sin,

  (i) i gcás iarratasóir a shealbhaíonn ceadúnas geallghlacadóra chianda, nó 
a shealbhaigh ceadúnas geallghlacadóra chianda tráth, go ndiúltaíonn 
nó gur dhiúltaigh an t-iarratasóir, go míréasúnach, suimeanna a 
dhlitear do dhaoine a bhuaigh geallta a cuireadh leis an iarratasóir a 
íoc,

  (j) i gcás iarratasóir a shealbhaíonn ceadúnas idirghabhálaí 
gealltóireachta cianda, nó a shealbhaigh ceadúnas idirghabhálaí 
gealltóireachta cianda tráth, go ndiúltaíonn nó gur dhiúltaigh an 
t-iarratasóir, go míréasúnach, suimeanna a dhlitear do dhaoine a 
bhuaigh geallta a cuireadh trí shaoráidí a sholáthair an t-iarratasóir a 
íoc,

  (k) maidir le haon chomhlacht corpraithe a shealbhaíonn ceadúnas 
geallghlacadóra nó a shealbhaigh ceadúnas geallghlacadóra tráth—

   (i) gur dhiúltaigh sé go míréasúnach suimeanna a dhlitear do dhaoine a 
bhuaigh geallta a cuireadh leis an gcomhlacht corpraithe a íoc, nó

   (ii) gur sheol sé an gnó geallghlacadóireachta ar mhodh mí-ordúil 
nó ar mhodh gur cuireadh faoi deara do dhaoine a bheith, nó gur 
spreagadh daoine chun bheith, ag cruinniú agus ag síománaíocht 
san áitreabh ina raibh an gnó á sheoladh, nó lasmuigh de, nó gur 
cheadaigh sé do dhaoine bheith ag síománaíocht san áitreabh sin,

	 	 	 le	 linn	 don	 iarratasóir	 bheith	 ina	 oifigeach	 iomchuí	 de	 chuid	 an	
chomhlachta chorpraithe,

  (l) gur dhiúltaigh aon chomhlacht corpraithe a shealbhaíonn ceadúnas 
geallghlacadóra chianda, nó a shealbhaigh ceadúnas geallghlacadóra 
chianda tráth, go míréasúnach suimeanna a dhlitear do dhaoine a 
bhuaigh geallta a cuireadh leis an gcomhlacht corpraithe le linn don 
iarratasóir	 bheith	 ina	 oifigeach	 iomchuí	 de	 chuid	 an	 chomhlachta	
chorpraithe a íoc,

  (m) gur dhiúltaigh aon chomhlacht corpraithe a shealbhaíonn ceadúnas 
idirghabhálaí gealltóireachta cianda, nó a shealbhaigh ceadúnas 
idirghabhálaí gealltóireachta cianda tráth, go míréasúnach suimeanna 
a dhlitear do dhaoine a bhuaigh geallta a cuireadh trí shaoráidí a 
sholáthair an comhlacht corpraithe le linn don iarratasóir bheith ina 
oifigeach	iomchuí	de	chuid	an	chomhlachta	chorpraithe	a	íoc,

  (n) gur sealbhóir ceadúnais geallbhróicéara an t-iarratasóir nó gur  
iasachtóir	 airgid	 cláraithe	 é,	 nó	 gur	 oifigeach	 iomchuí	 de	 chuid	
comhlacht corpraithe a shealbhaíonn ceadúnas geallbhróicéara é nó 
gur iasachtóir airgid cláraithe é,

  (o) nach duine cuí oiriúnach an t-iarratasóir chun críocha Chaibidil 9 de 
Chuid 4 den Acht um Cheartas Coiriúil (Sciúradh Airgid agus Maoiniú 
Sceimhlitheoireachta), 2010.

 (2) Forléireofar tagairtí san alt seo d’iarratasóir nó d’iarratasóir ar dheimhniú 
oiriúnachta pearsanta mar thagairtí a fholaíonn tagairtí do shealbhóir 
deimhnithe oiriúnachta pearsanta.”.

Ceadúnas geallghlacadóra

13. Leasaítear an Príomh-Acht tríd an alt seo a leanas a chur in ionad alt 7:

“7. (1) Féadfaidh duine cáilithe iarratas a dhéanamh chuig na Coimisinéirí  
Ioncaim ar cheadúnas á údarú don duine gnó geallghlacadóra a sheoladh 
agus gníomhú mar gheallghlacadóir.

 (2) Maidir le hiarratas faoin alt seo—

  (a) beidh sé i cibé foirm, agus déanfar é ar cibé modh, a bheidh sonraithe 
ag na Coimisinéirí Ioncaim,

  (b) sonrófar ann ainm an iarratasóra agus an seoladh ag a bhfuil  
gnáthchónaí	air	agus	seoladh	a	phríomhoifige	nó	a	phríomháite	gnó,

  (c) in imthosca ina mbeartóidh an t-iarratasóir an gnó lena mbaineann a 
sheoladh faoi ainm trádála, sonrófar ann an t-ainm trádála sin,

  (d) sonrófar ann dáta (arb éard é an chéad lá de Nollaig i ndiaidh an dáta 
a dhéanfar an t-iarratas nó lá nach déanaí ná 21 lá tar éis an dáta a 
dhéanfar an t-iarratas, cibé acu is luaithe) ónar mian leis go mbeidh 
éifeacht leis an gceadúnas geallghlacadóra,

  (e) seoladh an áitribh (más ann) ina mbeartaíonn sé an gnó 
geallghlacadóra a sheoladh,

  (f) i gcás iarratasóir is duine aonair, beidh ag gabháil leis an deimhniú 
oiriúnachta pearsanta arna eisiúint chuige sa tréimhse 21 lá roimh an 
iarratas, agus

  (g) i gcás iarratasóir is comhlacht corpraithe, beidh ag gabháil leis liosta 
d’ainmneacha	 oifigeach	 iomchuí	 an	 chomhlachta	 chorpraithe	 agus	
an	deimhniú	oiriúnachta	pearsanta	arna	eisiúint	 i	 leith	gach	oifigeach	
iomchuí den sórt sin sa tréimhse 21 lá roimh an iarratas.

 (3) Ar iarratas a fháil de réir an ailt seo agus—

  (a) ar an dleacht mháil is iníoctha i leith ceadúnas geallghlacadóra a íoc  
leis na Coimisinéirí Ioncaim, nó

 a.12



19

[Uimh. 7.][2015.]
  

An tAcht Gealltóireachta (Leasú), 2015.
  

  (b) in imthosca ina bhfeidhmeoidh an t-iarratasóir an rogha faoi alt 66C 
den Acht Airgeadais, 2002, ar an gcéad tráthchuid dá dtagraítear san 
alt sin a íoc leis na Coimisinéirí Ioncaim,

agus faoi réir fho-alt (4), eiseoidh na Coimisinéirí Ioncaim ceadúnas 
geallghlacadóra chuig an iarratasóir.

 (4) Ní eiseoidh na Coimisinéirí Ioncaim ceadúnas geallghlacadóra mura rud 
é—

  (a) gur deimhin leo gur duine cáilithe an t-iarratasóir, agus

  (b) chun ceadúnas den sórt sin a eisiúint, gur eisíodh deimhniú imréitigh 
cánach de réir an Achta Comhdhlúite Cánacha, 1997—

   (i) chuig an iarratasóir, nó

   (ii) in imthosca inar comhlacht corpraithe an t-iarratasóir, chuig 
an	 	 iarratasóir	 agus	 chuig	 gach	 oifigeach	 iomchuí	 de	 chuid	 an	
iarratasóra.

 (5) Maidir le ceadúnas geallghlacadóra—

	 	 (a)	 luafar	 ann	 ainm	 agus	 áit	 chónaithe,	 nó	 príomhoifig	 nó	 príomháit	 
ghnó, an duine a n-eiseofar chuige é, agus

  (b) sonrófar ann an dáta óna mbeidh éifeacht leis an gceadúnas.

 (6) Déanfar le ceadúnas geallghlacadóra (lena n-áirítear ceadúnas 
geallghlacadóra lena mbaineann fo-alt (9)), i leith aon bhliain lena 
mbaineann an ceadúnas, a údarú don gheallghlacadóir ceadúnaithe 
sin geallta a ghlacadh trí mheán cianda (i dteannta a údarú don 
gheallghlacadóir ceadúnaithe lena mbaineann gnó geallghlacadóra a 
sheoladh agus gníomhú mar gheallghlacadóir), ar choinníoll nach mó 
luach na ngeallta go léir den sórt sin le linn na bliana lena mbaineann ná 
an ceann is ísle díobh seo a leanas:

  (a) €250,000; nó

  (b) 10 faoin gcéad de láimhdeachas an gheallghlacadóra cheadúnaithe sa 
bhliain sin óna oibríochtaí geallghlacadóireachta arna seoladh de bhun 
an cheadúnais geallghlacadóra lena mbaineann.

 (7) Faoi réir aon ordú ón gCúirt Dúiche faoi alt 16 (arna chur isteach le 
halt 23 den Acht Gealltóireachta (Leasú), 2015), maidir le ceadúnas 
geallghlacadóra—

  (a) leanfaidh sé i bhfeidhm go dtí an lá deiridh ceadúnais is túisce a 
bheidh ann tar éis an dáta óna mbeidh éifeacht leis an gceadúnas sin, 
nó

  (b) i gcás go bhfeidhmeoidh an t-iarratasóir ar an gceadúnas sin an 
rogha faoi alt 66C den Acht Airgeadais, 2002 ach go mainneoidh sé 
an dleacht mháil is iníoctha faoi alt 65 den Acht sin a íoc an dáta a 
shonraítear i bhfo-alt (1)(b)(ii)(I) den alt sin 66C nó roimhe, leanfaidh 

sé i bhfeidhm go dtí an 30 Samhain díreach tar éis an ceadúnas a 
dheonú.

 (8) Ní oibreoidh an t-alt seo chun difear a dhéanamh do cheadúnas a eisiúint 
faoi alt 7A.

 (9) Leanfaidh ceadúnas geallghlacadóra, a bhí i bhfeidhm an lá díreach  
roimh thosach feidhme alt 13 den Acht Gealltóireachta (Leasú), 2015 (ach 
amháin i gcás gurb é an 30ú lá de Shamhain den bhliain lena mbaineann 
an lá sin), i bhfeidhm go dtí an 30ú lá de Shamhain díreach tar éis an 
tosach feidhme sin.

 (10) San alt seo—

ciallaíonn ‘oibríocht gheallghlacadóireachta’ gnó nó gníomhaíochtaí 
geallghlacadóra;

ciallaíonn ‘lá deiridh ceadúnais’ i ndáil le ceadúnas geallghlacadóra—

  (a) an 30ú lá de Shamhain a thagann díreach tar éis na bliana a bheidh 
díreach tar éis na bliana ina dtiocfaidh an t-alt seo i ngníomh, agus

  (b) an 30ú lá de Shamhain a thagann ag deireadh gach tréimhse 24 mhí tar 
éis an lae deiridh ceadúnais díreach roimh an tréimhse sin;

ciallaíonn ‘duine cáilithe’, i ndáil le hiarratas faoin alt seo—

  (a) duine aonair ar eisíodh deimhniú oiriúnachta pearsanta chuige faoi alt 
4 nó 5 tráth nach luaithe ná 21 lá roimh an iarratas a dhéanamh, nó

  (b) comhlacht corpraithe ar eisíodh deimhniú oiriúnachta pearsanta chuig 
gach	duine	dá	oifigigh	iomchuí	faoi	alt	4	nó	5	tráth	nach	luaithe	ná	21	
lá roimh an iarratas a dhéanamh.”.

Ceadúnas geallghlacadóra chianda agus ceadúnas idirghabhálaí gealltóireachta cianda

14. Leasaítear an Príomh-Acht trí na hailt seo a leanas a chur isteach:

“Ceadúnas geallghlacadóra chianda

7B. (1) Féadfaidh duine cáilithe iarratas a dhéanamh chuig na Coimisinéirí  
Ioncaim ar cheadúnas á údarú don duine gnó geallghlacadóra chianda a 
sheoladh agus gníomhú mar gheallghlacadóir cianda.

 (2) Maidir le hiarratas faoin alt seo—

  (a) beidh sé i cibé foirm, agus déanfar é ar cibé modh, a bheidh sonraithe 
ag na Coimisinéirí Ioncaim,

  (b) sonrófar ann ainm an iarratasóra agus an seoladh ag a bhfuil  
gnáthchónaí	air	agus	seoladh	a	phríomhoifige	nó	a	phríomháite	gnó,

  (c) in imthosca ina mbeartóidh an t-iarratasóir an gnó lena mbaineann a 
sheoladh faoi ainm trádála, sonrófar ann an t-ainm trádála sin,

  (d) sonrófar ann seoladh ríomhphoist an iarratasóra,

  (e) sonrófar ann dáta (arb éard é an chéad lá d’Iúil díreach i ndiaidh an 
dáta a dhéanfar an t-iarratas nó lá nach déanaí ná 21 lá tar éis an dáta 
a dhéanfar an t-iarratas, cibé acu is luaithe) ónar mian leis go mbeidh 
éifeacht leis an gceadúnas geallghlacadóra chianda,

  (f) i gcás iarratasóir is duine aonair, beidh ag gabháil leis an deimhniú 
oiriúnachta pearsanta arna eisiúint chuige sa tréimhse 21 lá roimh an 
iarratas, agus

  (g) i gcás iarratasóir is comhlacht corpraithe, beidh ag gabháil leis liosta 
d’ainmneacha	 oifigigh	 iomchuí	 an	 chomhlachta	 chorpraithe	 agus	 an	
deimhniú	 oiriúnachta	 pearsanta	 arna	 eisiúint	 i	 leith	 gach	 oifigeach	
iomchuí den sórt sin sa tréimhse 21 lá roimh an iarratas.

 (3) Ar iarratas a fháil de réir an ailt seo agus—

  (a) ar an dleacht mháil is iníoctha i leith ceadúnas geallghlacadóra 
chianda a íoc leis na Coimisinéirí Ioncaim, nó

  (b) in imthosca ina bhfeidhmeoidh an t-iarratasóir an rogha faoi alt 66C 
den Acht Airgeadais, 2002, ar an gcéad tráthchuid dá dtagraítear san 
alt sin a íoc leis na Coimisinéirí Ioncaim,

agus faoi réir fho-alt (4), eiseoidh na Coimisinéirí Ioncaim ceadúnas 
geallghlacadóra chianda chuig an iarratasóir.

 (4) Ní eiseoidh na Coimisinéirí Ioncaim ceadúnas geallghlacadóra chianda 
mura rud é—

  (a) gur deimhin leo gur duine cáilithe an t-iarratasóir, agus

  (b) chun ceadúnas den sórt sin a eisiúint, gur eisíodh deimhniú imréitigh 
cánach de réir an Achta Comhdhlúite Cánacha, 1997—

   (i) chuig an iarratasóir, nó

   (ii) in imthosca inar comhlacht corpraithe an t-iarratasóir, chuig 
an	 iarratasóir	 agus	 chuig	 gach	 oifigeach	 iomchuí	 de	 chuid	 an	
iarratasóra.

 (5) Maidir le ceadúnas geallghlacadóra chianda—

	 	 (a)	 luafar	ann	ainm	agus	áit	chónaithe,	nó	príomhoifig	nó	príomháit	ghnó,	
an duine a n-eiseofar chuige é, agus

  (b) sonrófar ann an dáta óna mbeidh éifeacht leis an gceadúnas.

 (6) Faoi réir aon ordú ón gCúirt Dúiche faoi alt 16 (arna chur isteach le 
halt 23 den Acht Gealltóireachta (Leasú), 2015), maidir le ceadúnas 
geallghlacadóra chianda—

  (a) leanfaidh sé i bhfeidhm go dtí an lá deiridh ceadúnais is túisce a 
bheidh ann tar éis an dáta óna mbeidh éifeacht leis an gceadúnas sin, 
nó

  (b) i gcás go bhfeidhmeoidh an t-iarratasóir ar an gceadúnas sin an 
rogha faoi alt 66C den Acht Airgeadais, 2002 ach go mainneoidh sé 
an dleacht mháil is iníoctha faoi alt 66A den Acht sin a íoc an dáta a 
shonraítear i bhfo-alt (1)(b)(ii)(I) den alt sin 66C nó roimhe, leanfaidh 
sé i bhfeidhm go dtí an 30 Meitheamh díreach tar éis an ceadúnas a 
dheonú.

 (7) Ní oibreoidh an t-alt seo chun difear a dhéanamh do cheadúnas a eisiúint 
faoi alt 7A.

 (8) San alt seo—

ciallaíonn ‘lá deiridh ceadúnais’ i ndáil le ceadúnas geallghlacadóra 
chianda—

  (a) an 30ú lá de Mheitheamh a thagann díreach tar éis na bliana a bheidh 
díreach tar éis na bliana ina dtiocfaidh an t-alt seo i ngníomh, agus

  (b) an 30ú lá de Mheitheamh a thagann ag deireadh gach tréimhse 24 mhí 
tar éis an lae deiridh ceadúnais díreach roimh an tréimhse sin;

ciallaíonn ‘duine cáilithe’, i ndáil le hiarratas faoin alt seo—

  (a) duine aonair ar eisíodh deimhniú oiriúnachta pearsanta chuige faoi alt 
5A tráth nach luaithe ná 21 lá roimh an iarratas a dhéanamh, nó

  (b) comhlacht corpraithe ar eisíodh deimhniú oiriúnachta pearsanta chuig 
gach	duine	dá	oifigigh	iomchuí	faoi	alt	5A	tráth	nach	luaithe	ná	21	lá	
roimh an iarratas a dhéanamh.”.

Ceadúnas idirghabhálaí gealltóireachta cianda

7C. (1) Féadfaidh duine cáilithe iarratas a dhéanamh chuig na Coimisinéirí  
Ioncaim ar cheadúnas á údarú don duine gnó idirghabhálaí gealltóireachta 
cianda a sheoladh nó gníomhú mar idirghabhálaí gealltóireachta cianda.

 (2) Maidir le hiarratas faoin alt seo—

  (a) beidh sé i cibé foirm, agus déanfar é ar cibé modh, a bheidh sonraithe 
ag na Coimisinéirí Ioncaim,

  (b) sonrófar ann ainm an iarratasóra agus an seoladh ag a bhfuil  
gnáthchónaí	air	agus	seoladh	a	phríomhoifige	nó	a	phríomháite	gnó,

  (c) in imthosca ina mbeartóidh an t-iarratasóir an gnó lena mbaineann a 
sheoladh faoi ainm trádála, sonrófar ann an t-ainm trádála sin,

  (d) sonrófar ann seoladh ríomhphoist an iarratasóra,

  (e) sonrófar ann dáta (arb éard é an chéad lá d’Iúil díreach i ndiaidh an 
dáta a dhéanfar an t-iarratas nó lá nach déanaí ná 21 lá tar éis an dáta 
a dhéanfar an t-iarratas, cibé acu is luaithe) ónar mian leis go mbeidh 
éifeacht leis an gceadúnas idirghabhálaí gealltóireachta cianda,

  (f) i gcás iarratasóir is duine aonair, beidh an deimhniú oiriúnachta 
pearsanta, arna eisiúint chuige sa tréimhse 21 lá roimh an iarratas, ag 
gabháil leis, agus

  (g) i gcás iarratasóir is comhlacht corpraithe, beidh ag gabháil leis liosta 
d’ainmneacha	 oifigigh	 iomchuí	 an	 chomhlachta	 chorpraithe	 agus	 an	
deimhniú	 oiriúnachta	 pearsanta	 arna	 eisiúint	 i	 leith	 gach	 oifigeach	
iomchuí den sórt sin sa tréimhse 21 lá roimh an iarratas.

 (3) Ar iarratas a fháil de réir an ailt seo agus—

  (a) ar an dleacht mháil is iníoctha i leith ceadúnas idirghabhálaí 
gealltóireachta cianda a íoc leis na Coimisinéirí Ioncaim, nó

  (b) in imthosca ina bhfeidhmeoidh an t-iarratasóir an rogha faoi alt 66C 
den Acht Airgeadais, 2002, ar an gcéad tráthchuid dá dtagraítear san 
alt sin a íoc leis na Coimisinéirí Ioncaim,

agus faoi réir fho-alt (4), eiseoidh na Coimisinéirí Ioncaim ceadúnas 
idirghabhálaí gealltóireachta cianda chuig an iarratasóir.

 (4) Ní eiseoidh na Coimisinéirí Ioncaim ceadúnas idirghabhálaí 
gealltóireachta cianda mura rud é—

  (a) gur deimhin leo gur duine cáilithe an t-iarratasóir, agus

  (b) chun ceadúnas den sórt sin a eisiúint, gur eisíodh deimhniú imréitigh 
cánach de réir an Achta Comhdhlúite Cánacha, 1997—

   (i) chuig an iarratasóir, nó

   (ii) in imthosca inar comhlacht corpraithe an t-iarratasóir, chuig 
an	 iarratasóir	 agus	 chuig	 gach	 oifigeach	 iomchuí	 de	 chuid	 an	
iarratasóra.

 (5) Maidir le ceadúnas idirghabhálaí gealltóireachta cianda—

	 	 (a)	 luafar	ann	ainm	agus	áit	chónaithe,	nó	príomhoifig	nó	príomháit	ghnó,	
an duine a n-eiseofar chuige é, agus

  (b) sonrófar ann an dáta óna mbeidh éifeacht leis an gceadúnas.

 (6) Faoi réir aon ordú ón gCúirt Dúiche faoi alt 16 (arna chur isteach le 
halt 23 den Acht Gealltóireachta (Leasú), 2015), maidir le ceadúnas 
idirghabhálaí gealltóireachta cianda—

  (a) leanfaidh sé i bhfeidhm go dtí an lá deiridh ceadúnais is túisce a 
bheidh ann tar éis an dáta óna mbeidh éifeacht leis an gceadúnas sin, 
nó

  (b) i gcás go bhfeidhmeoidh an t-iarratasóir ar an gceadúnas sin an 
rogha faoi alt 66C den Acht Airgeadais, 2002 ach go mainneoidh sé 
an dleacht mháil is iníoctha faoi alt 66B den Acht sin a íoc an dáta a 
shonraítear i bhfo-alt (1)(b)(ii)(I) den alt sin 66C nó roimhe, leanfaidh 
sé i bhfeidhm go dtí an 30 Meitheamh díreach tar éis an ceadúnas a 
dheonú.

 (7) Ní oibreoidh an t-alt seo chun difear a dhéanamh do cheadúnas a eisiúint 
faoi alt 7A.

 (8) San alt seo—

ciallaíonn ‘lá deiridh ceadúnais’, i ndáil le ceadúnas idirghabhálaí 
gealltóireachta cianda—

  (a) an 30ú lá de Mheitheamh a thagann díreach tar éis na bliana a bheidh 
díreach tar éis na bliana ina dtiocfaidh an t-alt seo i ngníomh, agus

  (b) an 30ú lá de Mheitheamh a thagann ag deireadh gach tréimhse 24 mhí 
tar éis an lae deiridh ceadúnais díreach roimh an tréimhse sin;

ciallaíonn ‘duine cáilithe’, i ndáil le hiarratas faoin alt seo—

  (a) duine aonair ar eisíodh deimhniú oiriúnachta chuige faoi alt 5A tráth 
nach luaithe ná 21 lá roimh an iarratas a dhéanamh, nó

  (b) comhlacht corpraithe ar eisíodh deimhniú oiriúnachta pearsanta chuig 
gach	duine	dá	oifigigh	iomchuí	faoi	alt	5A	tráth	nach	luaithe	ná	21	lá	
roimh an iarratas a dhéanamh.”.

Oibleagáid nithe áirithe a chur in iúl don Gharda Síochána nó don Aire Dlí agus Cirt agus 
Comhionannais

15. Leasaítear an Príomh-Acht tríd an alt seo a leanas a chur isteach:

“7D. (1) Déanfaidh duine aonair, le linn dó iarratas a dhéanamh ar dheimhniú 
oiriúnachta pearsanta, na nithe seo a leanas a chur in iúl i scríbhinn don 
Cheannfort den Gharda Síochána lena mbaineann nó don Aire Dlí agus 
Cirt agus Comhionannais, de réir mar a bheidh—

  (a) aon chion dá dtagraítear i mír (a) d’fho-alt (1) d’alt 6 (arna chur 
isteach le halt 12 den Acht Gealltóireachta (Leasú), 2015) agus a 
ndearnadh	é,	nó	comhlacht	corpraithe	ar	oifigeach	iomchuí	dá	chuid	é,	
a chiontú ann, nó

	 	 (b)	 aon	 chion	 a	 ndearnadh	 é,	 nó	 comhlacht	 corpraithe	 ar	 oifigeach	
iomchuí dá chuid é, a chiontú ann in áit seachas an Stát agus arb éard 
é gníomh nó neamhghníomh ba chion dá dtagraítear sa mhír sin (a) 
faoi dhlí an Stáit dá mba sa Stát a dhéanfaí é nó a d’fhágfaí é gan 
déanamh.

 (2) Déanfaidh duine aonair ar eisíodh deimhniú oiriúnachta pearsanta chuige 
na nithe seo a leanas a chur in iúl i scríbhinn don Aire—

  (a) aon chion dá dtagraítear i mír (a) d’fho-alt (1) d’alt 6 agus a 
ndearnadh é a chiontú ann, nó

  (b) aon chion a ndearnadh é a chiontú ann faoi dhlí áite seachas an Stát 
agus arb éard é gníomh nó neamhghníomh ba chion dá dtagraítear 
sa mhír sin (a) faoi dhlí an Stáit dá mba sa Stát a dhéanfaí é nó a 
d’fhágfaí é gan déanamh.

 (3) Déanfaidh comhlacht corpraithe is sealbhóir ceadúnais faoin Acht seo na 
nithe seo a leanas a chur in iúl i scríbhinn don Aire—

  (a) aon chion dá dtagraítear i mír (a) d’fho-alt (1) d’alt 6 a ndearnadh an 
comhlacht	corpraithe,	nó	oifigeach	iomchuí	de	chuid	an	chomhlachta	
chorpraithe, a chiontú ann, nó

	 	 (b)	 aon	chion	a	ndearnadh	an	comhlacht	corpraithe,	nó	oifigeach	iomchuí	
de chuid an chomhlachta chorpraithe, a chiontú ann in áit seachas 
an Stát arb éard é gníomh nó neamhghníomh ba chion dá dtagraítear 
sa mhír sin (a) faoi dhlí an Stáit dá mba sa Stát a dhéanfaí é nó a 
d’fhágfaí é gan déanamh.

 (4) Déanfaidh comhlacht corpraithe is sealbhóir ceadúnais faoin Acht seo aon 
athrú	ar	ainm	nó	seoladh	aon	oifigigh	 iomchuí	de	chuid	an	chomhlachta	
chorpraithe a chur in iúl i scríbhinn don Aire Dlí agus Cirt agus 
Comhionannais.

 (5) Déanfar fógra faoi fho-alt (2) nó (3) a thabhairt tráth nach déanaí ná 7 lá 
tar éis an chiontaithe lena mbaineann.

 (6) Déanfar fógra faoi fho-alt (4) a thabhairt tráth nach déanaí ná 7 lá tar éis 
an athraithe lena mbaineann.

 (7) Aon duine a sháróidh fo-alt (1), (2) nó (3), beidh sé ciontach i gcion agus 
dlífear—

  (a) ar é a chiontú go hachomair, fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar é a chiontú ar díotáil, fíneáil nach mó ná €50,000, nó príosúnacht ar 
feadh téarma nach faide ná 2 bhliain, nó iad araon, a chur air.

 (8) Aon chomhlacht corpraithe a sháróidh fo-alt (4), beidh sé ciontach i gcion 
agus dlífear—

  (a) ar é a chiontú go hachomair, fíneáil d’aicme A a chur air,

  (b) ar é a chiontú ar díotáil, fíneáil nach mó ná €50,000 a chur air.’’.

Athrú ar oifigeach iomchuí comhlachta chorpraithe

16. Leasaítear an Príomh-Acht tríd an alt seo a leanas a chur isteach:

“7E.	 (1)	 I	 gcás	 go	 gceapfar	 duine	 chun	 bheith	 ina	 oifigeach	 iomchuí	 de	 chuid	
comhlacht	 corpraithe	 is	 sealbhóir	 ceadúnais	 faoin	 Acht	 seo,	 cuirfidh	
an comhlacht corpraithe sin faoi deara go ndéanfaidh an duine iarratas 
faoin Acht seo, tráth nach déanaí ná mí amháin tar éis a cheaptha, ar 
cibé	deimhniú	oiriúnachta	pearsanta	a	theastódh	ón	oifigeach	iomchuí	dá	
ndéanfadh sé iarratas ar cheadúnas den chineál lena mbaineann.

 (2) Aon chomhlacht corpraithe a sháróidh fo-alt (1), beidh sé ciontach i gcion 
agus dlífear, ar é a chiontú go hachomair, fíneáil d’aicme A a chur air.”.

Leasú ar alt 8 den Phríomh-Acht

17. Leasaítear alt 8 den Phríomh-Acht tríd an bhfo-alt seo a leanas a chur isteach:

	 “(3)	 Cuirfidh	na	Coimisinéirí	Ioncaim	faoi	deara	an	clár	d’oifigí	glactha	geall	a	
fhoilsiú ar an idirlíon nó ar cibé modh eile is cuí leo.”.

Clár na nGeallghlacadóirí Ceadúnaithe

18. Leasaítear an Príomh-Acht tríd an alt seo a leanas a chur isteach:

“8A. (1) Déanfaidh na Coimisinéirí Ioncaim clár (ar a dtabharfar, agus dá 
ngairtear san Acht seo, ‘Clár na nGeallghlacadóirí Ceadúnaithe’) de gach 
geallghlacadóir ceadúnaithe a bhunú agus a chothabháil.

 (2) Déanfaidh na Coimisinéirí Ioncaim na sonraí seo a leanas a thaifeadadh i 
gClár na nGeallghlacadóirí Ceadúnaithe:

  (a) ainm agus ainm trádála (murab ionann iad) gach geallghlacadóra 
cheadúnaithe;

  (b) an seoladh ag a bhfuil gnáthchónaí ar gach geallghlacadóir 
ceadúnaithe	nó	seoladh	a	phríomhoifige	nó	a	phríomháite	gnó;

  (c) seoladh an áitribh chláraithe (más ann) ag a seolann an geallghlacadóir 
ceadúnaithe gnó geallghlacadóra;

  (d) i gcás geallghlacadóir ceadúnaithe is comhlacht corpraithe, 
ainmneacha	oifigigh	iomchuí	an	chomhlachta	chorpraithe;

  (e) cibé sonraí eile a fhorordófar.

 (3) Má chúlghairtear ceadúnas geallghlacadóra, déanfaidh na Coimisinéirí 
Ioncaim	na	taifid	go	léir	i	ndáil	leis	an	ngeallghlacadóir	ceadúnaithe	lena	
mbaineann a bhaint de Chlár na nGeallghlacadóirí Ceadúnaithe.

	 (4)	 Cuirfidh	 na	 Coimisinéirí	 Ioncaim	 faoi	 deara	 Clár	 na	 nGeallghlacadóirí	
Ceadúnaithe a fhoilsiú ar an idirlíon nó ar cibé modh eile is cuí leo.”.

Clár na nOibríochtaí Geallghlacadóireachta Cianda

19. Leasaítear an Príomh-Acht tríd an alt seo a leanas a chur isteach:

“8B. (1) Déanfaidh na Coimisinéirí Ioncaim clár (ar a dtabharfar, agus dá ngairtear 
san Acht seo, ‘Clár na nOibríochtaí Geallghlacadóireachta Cianda’) 
de gach ceadúnas geallghlacadóra chianda agus de gach ceadúnas 
idirghabhálaí gealltóireachta cianda arna n-eisiúint faoin Acht seo a bhunú 
agus a chothabháil.

 (2) Déanfaidh na Coimisinéirí Ioncaim, i ndáil le ceadúnas geallghlacadóra 
chianda nó ceadúnas idirghabhálaí gealltóireachta cianda, na sonraí seo 
a leanas a thaifeadadh i gClár na nOibríochtaí Geallghlacadóireachta 
Cianda:

  (a) ainm agus ainm trádála (murab ionann iad) shealbhóir an 
cheadúnais geallghlacadóra chianda nó an cheadúnais idirghabhálaí 
gealltóireachta cianda, de réir mar a bheidh;

  (b) an seoladh ag a bhfuil gnáthchónaí ar shealbhóir an cheadúnais 
geallghlacadóra chianda nó an cheadúnais idirghabhálaí 
gealltóireachta cianda, de réir mar a bheidh, nó seoladh a 
phríomhoifige	nó	a	phríomháite	gnó;

  (c) i gcás ceadúnas geallghlacadóra chianda nó ceadúnas idirghabhálaí 
gealltóireachta cianda a shealbhaíonn comhlacht corpraithe, 
ainmneacha	oifigigh	iomchuí	an	chomhlachta	chorpraithe;

  (d) cibé sonraí eile a fhorordófar.

 (3) Má chúlghairtear ceadúnas geallghlacadóra chianda nó ceadúnas 
idirghabhálaí gealltóireachta cianda, déanfaidh na Coimisinéirí Ioncaim 
na	 taifid	 go	 léir	 i	 ndáil	 leis	 an	 gceadúnas	 sin	 a	 bhaint	 de	 Chlár	 na	
nOibríochtaí Geallghlacadóireachta Cianda.

	 (4)	 Cuirfidh	 na	 Coimisinéirí	 Ioncaim	 faoi	 deara	 Clár	 na	 nOibríochtaí	
Geallghlacadóireachta Cianda a fhoilsiú ar an idirlíon nó ar cibé modh eile 
is cuí leo.”.

Achomharc i gcoinne deimhniú oiriúnachta pearsanta nó deimhniú oiriúnachta áitribh a 
dhiúltú

20. Leasaítear an Príomh-Acht tríd an alt seo a leanas a chur in ionad alt 13:

“13. (1) Má dhiúltaíonn an tAire Dlí agus Cirt agus Comhionannais nó Ceannfort 
den Gharda Síochána iarratas ar dheimhniú oiriúnachta pearsanta, 
déanfaidh an tAire sin den Rialtas nó an Ceannfort den Gharda Síochána, 
de réir mar a bheidh, ar iarraidh i scríbhinn a fháil ón iarratasóir ar an 
deimhniú arna déanamh tráth nach déanaí ná 14 lá tar éis an diúltaithe, 
ráiteas i scríbhinn a thabhairt don iarratasóir i dtaobh na gcúiseanna leis an 
diúltú.

 (2) Má dhiúltaíonn Ceannfort den Gharda Síochána iarratas ar dheimhniú 
oiriúnachta áitribh, déanfaidh sé, ar iarraidh i scríbhinn a fháil ón 
iarratasóir ar an deimhniú arna déanamh tráth nach déanaí ná 14 lá tar 
éis an diúltaithe, ráiteas i scríbhinn a thabhairt don iarratasóir i dtaobh na 
gcúiseanna leis an diúltú.

 (3) Féadfaidh duine dár diúltaíodh deimhniú oiriúnachta pearsanta nó  
deimhniú oiriúnachta áitribh, tráth nach déanaí ná 14 lá tar éis ráiteas i 
scríbhinn a fháil faoi fho-alt (1) nó (2), achomharc a dhéanamh chun na 
Cúirte Dúiche i gcoinne an diúltaithe.

 (4) Aon duine a thionscnóidh achomharc faoin alt seo, déanfaidh sé, ar cibé 
modh agus laistigh de cibé tréimhse a fhorordófar—

  (a) fógra i dtaobh an achomhairc a thabhairt do na Coimisinéirí Ioncaim, 
agus

  (b) an fógra sin a thabhairt—

   (i) i gcás diúltú dá dtagraítear i bhfo-alt (1), don Aire Dlí agus Cirt 
agus Comhionannais nó don Cheannfort den Gharda Síochána lena 
mbaineann, de réir mar a bheidh, agus

   (ii) i gcás diúltú dá dtagraítear i bhfo-alt (2), don Cheannfort den 
Gharda Síochána lena mbaineann.

 (5) Féadfaidh an Chúirt Dúiche, ar achomharc faoin alt seo—

  (a) an diúltú a dhaingniú, nó

  (b) an t-achomharc a dheonú agus—

   (i) i gcás achomharc i gcoinne diúltú dá dtagraítear i bhfo-alt (1), 
a threorú don Aire Dlí agus Cirt agus Comhionannais nó don 
Cheannfort den Gharda Síochána lena mbaineann, de réir mar 
a bheidh, deimhniú oiriúnachta pearsanta a eisiúint chuig an 
achomharcóir, nó

   (ii) i gcás achomharc i gcoinne diúltú dá dtagraítear i bhfo-alt (2), a 
threorú don Cheannfort den Gharda Síochána lena mbaineann 
deimhniú oiriúnachta áitribh a eisiúint chuig an iarratasóir.

 (6) Déanfaidh an tAire Dlí agus Cirt agus Comhionannais nó an Ceannfort  
den Gharda Síochána lena mbaineann, de réir mar a bheidh, treorú ón 
gCúirt Dúiche faoin alt seo a chomhlíonadh tráth nach déanaí ná 3 lá tar 
éis an treorú a thabhairt.

 (7) Beidh feidhm ag alt 27 den Inland Revenue Regulation Act 1890 maidir 
le himeachtaí faoin alt seo mar atá feidhm aige maidir le himeachtaí a 
bhaineann le hioncam intíre.

 (8) Ní bheidh an freagróir in achomharc faoin alt seo i dteideal cúis nach 
mbeidh sonraithe i ráiteas i dtaobh na gcúiseanna le diúltú, ar ráiteas é a 
thabharfar don achomharcóir de bhun iarraidh faoi fho-alt (1) nó (2), a 
chur chun cinn mar chúis le cur in aghaidh achomharc faoin alt seo.

 (9) Má dhaingníonn an Chúirt Dúiche diúltú faoi mhír (a) d’fho-alt (5), 
féadfaidh sí ordú a dhéanamh freisin á cheangal ar an achomharcóir na 
costais a thabhaigh an freagróir ag cosaint an achomhairc a íoc agus 
féadfaidh sí méid na gcostas sin a chinneadh.

 (10) Ní bheidh aon achomharc indéanta chun na Cúirte Cuarda i gcoinne breith 
ón gCúirt Dúiche faoin alt seo.

 (11) Déanfar achomharc faoin alt seo ó dhuine nach bhfuil gnáthchónaí air sa 
Stát a thabhairt os comhair breitheamh den Chúirt Dúiche a bheidh sannta 
do Dhúiche Chathrach Bhaile Átha Cliath.

 (12) (a) Déanfaidh Ceannfort den Gharda Síochána, a luaithe is féidir tar éis  
don Chúirt Dúiche breith a thabhairt i ndáil le hachomharc i gcoinne 
diúltú uaidh deimhniú oiriúnachta pearsanta nó deimhniú oiriúnachta 

áitribh a eisiúint, an bhreith sin a chur in iúl i scríbhinn do na 
Coimisinéirí Ioncaim.

  (b) Déanfaidh an tAire Dlí agus Cirt agus Comhionannais, a luaithe 
is féidir tar éis don Chúirt Dúiche breith a thabhairt i ndáil le  
hachomharc i gcoinne diúltú ón Aire sin den Rialtas deimhniú 
oiriúnachta pearsanta a eisiúint, an bhreith sin a chur in iúl i scríbhinn 
do na Coimisinéirí Ioncaim.”.

Achomharc i gcoinne deimhniú oiriúnachta pearsanta a chúlghairm

21. Leasaítear an Príomh-Acht tríd an alt seo a leanas a chur isteach:

“13A. (1) Má dhéanann an tAire Dlí agus Cirt agus Comhionannais deimhniú 
oiriúnachta pearsanta a chúlghairm faoi alt 5C, déanfaidh sé, ar iarraidh 
i scríbhinn a fháil ón duine ar eisíodh an deimhniú chuige arna déanamh 
tráth nach déanaí ná 14 lá tar éis na cúlghairme, ráiteas i scríbhinn a 
thabhairt don duine i dtaobh na gcúiseanna leis an diúltú.

 (2) Féadfaidh duine a ndearnadh a dheimhniú oiriúnachta pearsanta a 
chúlghairm faoi alt 5C, tráth nach déanaí ná 14 lá tar éis ráiteas i scríbhinn 
a fháil faoi fho-alt (1), achomharc a dhéanamh chun na Cúirte Dúiche i 
gcoinne na cúlghairme.

 (3) Aon duine a thionscnóidh achomharc faoin alt seo, tabharfaidh sé fógra i 
dtaobh an achomhairc do na Coimisinéirí Ioncaim agus don Aire Dlí agus 
Cirt agus Cirt agus Comhionannais ar cibé modh agus laistigh de cibé 
tréimhse a fhorordófar.

 (4) Féadfaidh an Chúirt Dúiche, ar achomharc faoin alt seo—

  (a) an chúlghairm a dhaingniú, nó

  (b) an t-achomharc a dheonú.

 (5) Beidh feidhm ag alt 27 den Inland Revenue Regulation Act 1890 maidir 
le himeachtaí faoin alt seo mar atá feidhm aige maidir le himeachtaí a 
bhaineann le hioncam intíre.

 (6) Ní bheidh an freagróir in achomharc faoin alt seo i dteideal cúis nach 
mbeidh sonraithe i ráiteas i dtaobh na gcúiseanna le cúlghairm, ar ráiteas 
é a thabharfar don achomharcóir de bhun iarraidh faoi fho-alt (1), a chur 
chun cinn mar chúis le cur in aghaidh achomharc faoin alt seo.

 (7) Má dhaingníonn an Chúirt Dúiche cúlghairm faoi mhír (a) d’fho-alt (4), 
féadfaidh sí ordú a dhéanamh freisin á cheangal ar an achomharcóir na 
costais a thabhaigh an freagróir ag cosaint an achomhairc a íoc agus 
féadfaidh sí méid na gcostas sin a chinneadh.

 (8) Ní bheidh aon achomharc indéanta chun na Cúirte Cuarda i gcoinne breith 
ón gCúirt Dúiche faoin alt seo.

 (9) Déanfar achomharc faoin alt seo ó dhuine nach bhfuil gnáthchónaí air sa 
Stát a thabhairt os comhair breitheamh den Chúirt Dúiche a bheidh sannta 
do Dhúiche Chathrach Bhaile Átha Cliath.

 (10) Déanfaidh an tAire Dlí agus Cirt agus Comhionannais, a luaithe is 
féidir tar éis don Chúirt Dúiche breith a thabhairt i ndáil le hachomharc 
i gcoinne cúlghairm deimhnithe oiriúnachta pearsanta ag an Aire sin 
den Rialtas, an bhreith sin a chur in iúl i scríbhinn do na Coimisinéirí 
Ioncaim.”.

Ceadúnas faoin Acht seo a fhadú

22. Leasaítear alt 14 den Phríomh-Acht—

  (a) tríd an bhfo-alt seo a leanas a chur in ionad fho-alt (1):

 “(1) Féadfaidh na Coimisinéirí Ioncaim oibriú ceadúnais faoin Acht seo a 
fhadú go ceann na tréimhse cuí más rud é, sula n-éagfaidh deimhniú 
oiriúnachta pearsanta arna eisiúint—

  (a) chuig sealbhóir an cheadúnais, nó

  (b) i gcás gur comhlacht corpraithe sealbhóir an cheadúnais, chuig aon 
oifigeach	iomchuí	de	chuid	an	chomhlachta	chorpraithe,

faoi alt 4, 5 nó 5A, agus ar dá bharr, i bpáirt, a eisíodh an ceadúnas 
chuig sealbhóir an cheadúnais, go ndéanfaidh sealbhóir an cheadúnais 
nó	 an	 t-oifigeach	 iomchuí,	 de	 réir	mar	 a	 bheidh,	 iarratas	 faoin	 alt	 sin	 ar	
dheimhniú oiriúnachta pearsanta nua agus nach n-eiseofar nó nach dóigh 
go n-eiseofar, deimhniú oiriúnachta pearsanta nua laistigh de 7 lá roimh 
an lá a d’éagfadh an ceadúnas murach feidhmiú na cumhachta a thugtar 
leis an bhfo-alt seo.”,

   agus

  (b) tríd an bhfo-alt seo a leanas a chur isteach:

 “(3) San alt seo, ciallaíonn ‘tréimhse chuí’ an tréimhse dar tosach an lá a 
d’éagfadh an ceadúnas lena mbaineann murach feidhmiú na cumhachta a 
thugtar le fo-alt (1) agus dar críoch—

  (a) ar dhul in éag don tréimhse 7 lá tar éis an deimhniú oiriúnachta  
pearsanta nua a ndéantar iarratas ina leith a eisiúint,

  (b) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 
ar dheimhniú oiriúnachta pearsanta nua agus nach ndéanfaidh an 
duine aonair iarraidh dá dtagraítear i bhfo-alt (1) d’alt 13, ar dhul in 
éag don tréimhse ar laistigh di is féidir an iarraidh a dhéanamh,

  (c) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 
agus ina ndéanfaidh an duine aonair iarraidh dá dtagraítear i bhfo-alt 
(1) d’alt 13 ach nach ndéanfaidh sé achomharc faoin alt sin, ar dhul in 
éag don tréimhse a shonraítear i bhfo-alt (3) den alt sin, nó

  (d) in imthosca ina ndiúltóidh an Ceannfort den Gharda Síochána lena 
mbaineann nó an tAire Dlí agus Cirt agus Comhionannais an t-iarratas 

ar dheimhniú oiriúnachta pearsanta nua agus ina ndéanfaidh an duine 
aonair achomharc i gcoinne an diúltaithe de réir fho-alt (3) d’alt 13—

   (i) ar an gCúirt Dúiche do dhaingniú an diúltaithe de réir an ailt sin, nó

   (ii) ar dhul in éag don tréimhse 7 lá tar éis deimhniú oiriúnachta 
pearsanta nua a eisiúint de bhun treorú ón gCúirt Dúiche faoi mhír 
(b) d’fho-alt (5) den alt sin.”.

An Chúirt Dúiche do chúlghairm ceadúnas

23. Leasaítear an Príomh-Acht tríd an alt seo a leanas a chur in ionad alt 16:

“16. (1) Féadfaidh an tAire Dlí agus Cirt agus Comhionannais iarratas a dhéanamh 
chun na Cúirte Dúiche ar ordú faoin alt seo más rud é—

  (a) go gciontófar sealbhóir ceadúnais faoin Acht seo i gcion dá dtagraítear 
i mír (a) d’fho-alt (1) d’alt 6,

  (b) gur duine aonair sealbhóir ceadúnais faoin Acht seo agus gur scoir sé 
de bheith ina shealbhóir ar dheimhniú oiriúnachta pearsanta á rá gur 
duine cuí oiriúnach é chun an ceadúnas lena mbaineann a shealbhú, 
mar gheall ar dheimhniú den sórt sin a chúlghairm de réir alt 5C,

  (c) i gcás gur comhlacht corpraithe sealbhóir ceadúnais faoin Acht seo—

	 	 	 (i)	 maidir	le	hoifigeach	iomchuí	de	chuid	an	chomhlachta	chorpraithe	
nach sealbhóir é ar dheimhniú oiriúnachta pearsanta á rá gur duine 
cuí	oiriúnach	é	chun	bheith	ina	oifigeach	iomchuí	de	chuid	comhlacht	
corpraithe a shealbhaíonn an ceadúnas lena mbaineann, mar gheall 
ar é do mhainneachtain iarratas a dhéanamh ar dheimhniú den sórt 
sin de réir alt 7, 7B nó 7C, nó mar gheall ar iarratas ar dheimhniú 
den sórt sin de réir alt 7, 7B nó 7C a dhiúltú, nó

	 	 	(ii)	 gur	scoir	oifigeach	iomchuí	de	chuid	an	chomhlachta	chorpraithe	de	
bheith ina shealbhóir ar dheimhniú oiriúnachta pearsanta á rá gur 
duine	cuí	oiriúnach	é	chun	bheith	ina	oifigeach	iomchuí	de	chuid	
comhlacht corpraithe a shealbhaíonn an ceadúnas lena mbaineann, 
mar gheall ar dheimhniú den sórt sin a chúlghairm de réir alt 5C.

 (2) Féadfaidh an tAire Dlí agus Cirt agus Comhionannais iarratas a dhéanamh 
chun na Cúirte Dúiche ar ordú faoin alt seo má chreideann sé—

  (a) le linn iarratas a dhéanamh ar dheimhniú oiriúnachta pearsanta, go 
ndearna	 sealbhóir	 ceadúnais	 faoin	Acht	 seo	 nó	 oifigeach	 iomchuí	 de	
chuid sealbhóir ceadúnais den sórt sin, de réir mar a bheidh, ráiteas 
a thabhairt nó faisnéis a sholáthar a bhí bréagach nó míthreorach i 
bponc ábhartha, nó

  (b) gur sháraigh sealbhóir ceadúnais faoin Acht seo alt 7D, 7E nó 23.

 (3) Maidir le hiarratas faoin alt seo ar chúiseanna dá dtagraítear i bhfomhír (i) 
de mhír (c) d’fho-alt (1), ní dhéanfar é—

  (a) in imthosca nach ndéanfaidh an duine aonair iarraidh faoi fho-alt (1) 
d’alt 13, go dtí go rachaidh an tréimhse ar laistigh di a fhéadfar an 
iarraidh sin a dhéanamh in éag,

  (b) in imthosca ina ndéanfaidh an duine aonair iarraidh faoi fho-alt (1)  
d’alt 13 ach nach ndéanfaidh sé achomharc faoin alt sin, go dtí go 
rachaidh an tréimhse a shonraítear i bhfo-alt (3) den alt sin in éag, nó

  (c) in imthosca ina ndéanfaidh an duine aonair achomharc faoi alt 13 agus 
ina ndaingneoidh an Chúirt Dúiche an diúltú de réir fho-alt (5) den alt 
sin, go dtí go dtabharfaidh an Chúirt Dúiche an bhreith an chúlghairm 
a dhaingniú amhlaidh.

 (4) Maidir le hiarratas faoin alt seo ar chúiseanna dá dtagraítear i mír (b), nó i 
bhfomhír (ii) de mhír (c), d’fho-alt (1), ní dhéanfar é—

	 	 (a)	 in	 imthosca	 nach	 ndéanfaidh	 an	 duine	 aonair	 nó	 an	 t-oifigeach	
iomchuí iarraidh faoi fho-alt (1) d’alt 13A, go dtí go rachaidh an 
tréimhse ar laistigh di a fhéadfar an iarraidh sin a dhéanamh in éag,

	 	 (b)	 in	imthosca	ina	ndéanfaidh	an	duine	aonair	nó	an	t-oifigeach	iomchuí	
iarraidh faoi fho-alt (1) d’alt 13A ach nach ndéanfaidh sé achomharc 
faoin alt sin, go dtí go rachaidh an tréimhse a shonraítear i bhfo-alt (2) 
den alt sin in éag, nó

	 	 (c)	 in	imthosca	ina	ndéanfaidh	an	duine	aonair	nó	an	t-oifigeach	iomchuí	
achomharc faoi alt 13A agus ina ndaingneoidh an Chúirt Dúiche an 
chúlghairm de réir fho-alt (4) den alt sin, go dtí go dtabharfaidh an 
Chúirt Dúiche an bhreith an chúlghairm a dhaingniú amhlaidh.

 (5) Sula ndéanfaidh an tAire Dlí agus Cirt agus Comhionannais iarratas faoin  
alt seo, seirbheálfaidh sé fógra ar shealbhóir an cheadúnais lena  
mbaineann—

  (a) ina sonrófar, de réir mar is cuí—

   (i) an cion a mbeidh sealbhóir an cheadúnais arna chiontú ann,

   (ii) an ráiteas a rinneadh nó an fhaisnéis a soláthraíodh san iarratas ar 
dheimhniú oiriúnachta pearsanta a chreideann sé a bheith bréagach 
nó míthreorach i bponc ábhartha, nó

   (iii) an fhoráil a chreideann sé a sháraigh sealbhóir an cheadúnais, agus 
cineál an tsáraithe,

  (b) ina luafar go mbeartaíonn an tAire sin den Rialtas iarratas a dhéanamh 
chun na Cúirte Dúiche faoin alt seo, agus

  (c) ina luafar go bhféadfaidh sealbhóir an cheadúnais, laistigh de cibé 
tréimhse (is tréimhse nach giorra ná 7 lá tar éis an fógra a sheirbheáil) 
a shonrófar san fhógra, ráiteas a dhéanamh i scríbhinn chuig an Aire 
sin den Rialtas i ndáil leis an ní.

 (6) Sula ndéanfaidh an tAire Dlí agus Cirt agus Comhionannais iarratas faoin  
alt seo, breithneoidh sé aon ráiteas arna dhéanamh ag sealbhóir an 

cheadúnais lena mbaineann de dhroim sealbhóir an cheadúnais d’fháil 
fógra faoi fho-alt (5).

 (7) Féadfaidh an Chúirt Dúiche, ar iarratas faoin alt seo a éisteacht, ordú a 
dhéanamh ag cúlghairm ceadúnas arna eisiúint faoin Acht seo, más rud 
é—

  (a) go mbeidh sealbhóir an cheadúnais arna chiontú i gcion faoi fho-alt 
(1) d’alt 6,

  (b) i gcás gur duine aonair sealbhóir an cheadúnais, gur scoir an duine 
aonair sin de bheith ina shealbhóir ar dheimhniú oiriúnachta pearsanta 
á rá gur duine cuí oiriúnach é chun ceadúnas den sórt sin a shealbhú, 
mar gheall ar dheimhniú den sórt sin a chúlghairm de réir alt 5C,

  (c) i gcás gur comhlacht corpraithe sealbhóir an cheadúnais, nach 
bhfuil	 oifigeach	 iomchuí	 de	 chuid	 an	 chomhlachta	 chorpraithe	 ina	
shealbhóir ar dheimhniú oiriúnachta pearsanta á rá gur duine cuí 
oiriúnach	 é	 chun	 bheith	 ina	 oifigeach	 iomchuí	 de	 chuid	 comhlacht	
corpraithe a shealbhaíonn ceadúnas den sórt sin, mar gheall ar é do 
mhainneachtain iarratas ar dhéanamh ar dheimhniú den sórt sin faoi 
alt 7, 7B nó 7C, nó mar gheall ar iarratas ar dheimhniú den sórt sin 
faoi alt 7, 7B nó 7C a dhiúltú,

  (d) i gcás gur comhlacht corpraithe sealbhóir an cheadúnais, gur scoir 
oifigeach	 iomchuí	 de	 chuid	 an	 chomhlachta	 chorpraithe	 de	 bheith	
ina shealbhóir ar dheimhniú oiriúnachta pearsanta á rá gur duine cuí 
oiriúnach	 é	 chun	 bheith	 ina	 oifigeach	 iomchuí	 de	 chuid	 comhlacht	
corpraithe a shealbhaíonn ceadúnas den sórt sin, mar gheall ar 
dheimhniú den sórt sin a chúlghairm de réir alt 5C, nó

  (e) gur deimhin léi—

   (i) le linn iarratas a dhéanamh ar dheimhniú oiriúnachta pearsanta, 
go	ndearna	sealbhóir	an	cheadúnais	nó	oifigeach	iomchuí	de	chuid	
shealbhóir an cheadúnais, de réir mar a bheidh, ráiteas a thabhairt nó 
faisnéis a sholáthar a bhí bréagach nó míthreorach i bponc ábhartha, 
nó

   (ii) gur sháraigh sealbhóir an cheadúnais alt 7D, 7E nó 23.

 (8) Déanfar iarratas faoin alt seo a thabhairt os comhair breitheamh den 
Chúirt Dúiche a bheidh sannta do Dhúiche Chathrach Bhaile Átha Cliath.

 (9) Déanfaidh an tAire Dlí agus Cirt agus Comhionannais, a luaithe is féidir 
tar éis don Chúirt Dúiche breith a thabhairt i ndáil le hiarratas faoin alt 
seo, an bhreith sin a chur in iúl i scríbhinn do na Coimisinéirí Ioncaim.”.

Leasú ar alt 19 den Phríomh-Acht

24. Leasaítear alt 19 den Phríomh-Acht—

  (a) i bhfo-alt (4), trí “Betting Act 1853” a chur in ionad “Betting Houses Act, 1853”,

  (b) tríd an bhfo-alt seo a leanas a chur in ionad fho-alt (5):

 “(5) Beidh duine ciontach i gcion más rud é, de shárú ar fho-ailt (2) nó (3)—

  (a) go seolfaidh sé aon trádáil, gairm nó gnó (seachas 
geallghlacadóireacht) in áitreabh cláraithe, nó

  (b) go gceadóidh sé aon áitreabh den sórt sin a úsáid chun aon trádáil,  
gairm nó gnó (seachas geallghlacadóireacht) a sheoladh.”,

   agus

  (c) tríd an bhfo-alt seo a leanas a chur isteach:

 “(6) Aon duine a bheidh ciontach i gcion faoi fho-alt (5) dlífear, ar é a chiontú 
go hachomair, fíneáil d’aicme B nó príosúnacht ar feadh téarma nach faide 
ná 3 mhí, nó iad araon, a chur air.”.

Leasú ar alt 23 den Phríomh-Acht

25. Leasaítear alt 23 den Phríomh-Acht—

  (a) i bhfo-alt (1), trí “aon gheallghlacadóir, aon gheallghlacadóir cianda nó aon 
idirghabhálaí gealltóireachta cianda” a chur in ionad “aon gheall-ghlacadóir 
ceadúnuithe”,

	 	 (b)	 i	bhfo-alt	(2),	trí	na	focail	“agus	oifigigh	don	Phost	nó	do	Bhord	Telecom	Éireann	
bheidh	ag	dul	isteach	san	áitreabh	san	i	gcúrsa	a	ndualgais	mar	oifigigh	den	tsórt	san”	
a scriosadh,

  (c) tríd an bhfo-alt seo a leanas a chur in ionad fho-alt (3):

 “(3) Aon duine a sháróidh an t-alt seo beidh sé ciontach i gcion agus dlífear—

  (a) ar é a chiontú go hachomair, fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar díotáil, fíneáil nach mó ná €50,000 nó príosúnacht ar feadh téarma 
nach faide ná 2 bhliain, nó iad araon, a chur air.”,

  (d) tríd an bhfo-alt seo a leanas a chur isteach:

 “(5) San alt seo, folaíonn ‘gnó gill’—

  (a) aon ghníomh a dhéanann idirghabhálaí gealltóireachta cianda i gcúrsa 
gnó a éascaíonn déanamh gill ag duine eile nó thar a cheann, agus

  (b) cuntas gealltóireachta a chruthú.”.

Leasú ar alt 29 den Phríomh-Acht

26. Leasaítear alt 29 den Phríomh-Acht—

	 	 (a)	 i	bhfo-alt	(1),	trí	na	focail	“agus	oifigigh	don	Phost	nó	do	Bhord	Telecom	Éireann	
raghaidh	isteach	san	áitreabh	san	i	gcúrsa	a	ndualgas	mar	oifigigh	den	tsórt	san”	a	
scriosadh, agus

  (b) i bhfo-alt (2)—

   (i) trí “fíneáil d’Aicme E” a chur in ionad “fíneáil ná raghaidh thar €60”, agus

   (ii) trí “fíneáil d’Aicme D” a chur in ionad “fíneáil ná raghaidh thar €125”.

Cion arb éard é ráiteas bréige um aois a thabhairt

27. Leasaítear an Príomh-Acht tríd an alt seo a leanas a chur in ionad alt 31:

“31. (1) Aon duine nach mbeidh 18 mbliana d’aois slánaithe aige, beidh sé 
ciontach	i	gcion	má	thugann	sé	le	fios	go	bhfuil	an	aois	sin	slánaithe	aige	
le hintinn geallghlacadóir ceadúnaithe a aslú chun geall a ghlacadh nó gnó 
gill a dhéanamh.

 (2) Aon duine nach mbeidh 18 mbliana d’aois slánaithe aige, beidh sé 
ciontach	i	gcion	má	thugann	sé	le	fios	go	bhfuil	an	aois	sin	slánaithe	aige	
le hintinn úinéir nó áititheoir áitribh chláraithe a aslú chun a cheadú don 
duine dul isteach san áitreabh nó fanacht ann.

 (3) Aon duine nach mbeidh 18 mbliana d’aois slánaithe aige, beidh sé 
ciontach	i	gcion	má	thugann	sé	le	fios	go	bhfuil	an	aois	sin	slánaithe	aige	
le hintinn geallghlacadóir cianda nó idirghabhálaí gealltóireachta cianda a 
aslú—

  (a) chun geall a ghlacadh ón duine,

  (b) chun a cheadú don duine cuntas a chruthú leis an ngeallghlacadóir 
cianda nó leis an idirghabhálaí gealltóireachta cianda, de réir mar a 
bheidh, nó

  (c) chun idirbheart a dhéanamh ar shlí eile arb éard é an duine do 
dhéanamh gill, nó chun cuidiú leis an duine idirbheart a dhéanamh arb 
éard é geall a dhéanamh le haon duine, trí mheán cianda.

 (4) Aon duine a sháróidh an t-alt seo, beidh sé ciontach i gcion agus dlífear, ar 
é a chiontú go hachomair, fíneáil d’aicme E a chur air.”.

Orduithe i gcoinne geallghlacadóirí, geallghlacadóirí cianda nó idirghabhálaithe 
gealltóireachta cianda neamhcheadúnaithe

28. Leasaítear an Príomh-Acht tríd an alt seo a leanas a chur isteach:

“Iompar neamhdhleathach

32A. (1) Ní sholáthróidh duine aon seirbhís nó saoráid do dhuine a sháraíonn  
alt 2, ar seirbhís nó saoráid í—

	 	 (a)	 a	chuirfidh	ar	chumas	an	dara	duine	a	luaitear	rochtain	a	bheith	aige	ar	
aon seoladh idirlín nó ar aon fhearann idirlín (nó ar aon saoráid áirithe 
laistigh den fhearann sin), nó an céanna a úsáid, chun go ndéanfaidh 
an dara duine a luaitear oibríocht geallghlacadóireachta cianda a 
sheoladh, nó

	 	 (b)	 a	chuirfidh	ar	chumas	aon	duine	eile	rochtain	a	bheith	aige	ón	Stát	ar	
aon seoladh idirlín, ar aon fhearann idirlín nó ar aon saoráid áirithe 
laistigh den fhearann sin chun go ndéanfaidh an duine eile sin aon 

idirbheart (lena n-áirítear geall a dhéanamh) leis an dara duine a 
luaitear i dtaca le hoibríocht geallghlacadóireachta cianda.

	 (2)	 Ní	fhógróidh	duine,	ná	ní	chuirfidh	sé	faoi	deara	go	bhfógrófar,	oibríocht	
geallghlacadóireachta cianda a sheolann duine a sháraíonn alt 2.

	 (3)	 Ní	dhéanfaidh	duine,	ná	ní	chuirfidh	duine	faoi	deara	go	ndéanfar,	táirge	a	
dhíol	ar	miondíol	le	duine	den	phobal,	ná	ní	dhéanfaidh	sé,	ná	ní	chuirfidh	
sé faoi deara go ndéanfar, táirge a sholáthar do dhuine den phobal, ar 
táirge é ar a bhfuil—

  (a) ainm duine a sháraíonn alt 2, nó

  (b) aon tuairisc thrádála, ainm, trádmharc, feathal, íomhá mhargaíochta 
nó lógó atá ar úinéireacht ag aon duine, nó a úsáideann aon duine, i 
dtaca le hoibríocht geallghlacadóireachta cianda a sheolann duine dá 
dtagraítear i mír (a),

Fógra um chomhlíonadh

32B. (1) I gcás gur deimhin leis na Coimisinéirí Ioncaim gur sháraigh duine alt 
32A, féadfaidh na Coimisinéirí Ioncaim fógra (dá ngairtear ‘fógra um 
chomhlíonadh’ san Acht seo) a sheirbheáil ar an duine sin.

 (2) Maidir le fógra um chomhlíonadh—

  (a) luafar ann na forais gur deimhin leis na Coimisinéirí Ioncaim gur 
tharla sárú dá dtagraítear i bhfo-alt (1),

  (b) d’fhonn a chinntiú go gcomhlíonfaidh an duine lena mbaineann alt 
32A, ceanglófar leis ar an duine cibé gníomh nó gníomhartha a bheidh 
sonraithe san fhógra a dhéanamh, nó staonadh óna dhéanamh nó óna 
ndéanamh, faoi cibé dáta a bheidh sonraithe amhlaidh, agus

  (c) beidh faisnéis ann maidir le hachomharc a thionscnamh faoi fho-
alt (5) i gcoinne an fhógra, lena n-áirítear an modh ar a dtionscnófar 
achomharc.

 (3) Ní dhéanfar dáta a shonrú i bhfógra um chomhlíonadh de réir mhír (b) 
d’fho-alt (2) arb é an dáta faoina dtionscnófar achomharc faoi fho-alt (5) é 
nó ar dáta roimh an dáta sin é.

 (4) Féadfaidh na Coimisinéirí Ioncaim—

  (a) fógra um chomhlíonadh a tarraingt siar aon tráth, de réir mar is cuí 
leo, nó

  (b) i gcás nach dtionscnófar aon achomharc faoin alt seo, dáta a shonrú 
lena bhfadófar an tréimhse a bheidh sonraithe san fhógra chun críocha  
fho-alt (2)(b), agus fógra i scríbhinn a thabhairt don duine dá réir sin.

 (5) Féadfaidh duine achomharc a dhéanamh chun na Cúirte Dúiche i gcoinne 
fógra um chomhlíonadh arna sheirbheáil air nó uirthi faoin alt seo.

 (6) Déanfar achomharc faoin alt seo a thionscnamh ar an modh forordaithe 
tráth nach déanaí ná 14 lá tar éis an fógra um chomhlíonadh lena 
mbaineann a sheirbheáil.

 (7) Beidh na Coimisinéirí Ioncaim agus an t-achomharcóir lena mbaineann i 
dteideal	éisteacht	a	fháil	agus	fianaise	a	thabhairt	ar	aird	le	linn	achomharc	
faoin alt seo a éisteacht.

 (8) Ar achomharc faoin alt seo, déanfaidh an Chúirt Dúiche ceann amháin de 
na nithe seo a leanas:

  (a) an fógra um chomhlíonadh lena mbaineann a dhaingniú;

  (b) a threorú do na Coimisinéirí Ioncaim an fógra um chomhlíonadh lena 
mbaineann a tharraingt siar.

 (9) Comhlíonfaidh na Coimisinéirí Ioncaim treorú faoi fho-alt (8).

 (10) Aon duine a mhainneoidh fógra um chomhlíonadh a chomhlíonadh faoin 
dáta sonraithe, beidh sé ciontach i gcion agus dlífear—

  (a) ar é a chiontú go hachomair, fíneáil d’aicme A nó príosúnacht ar feadh 
téarma nach faide ná 6 mhí, nó iad araon, a chur air, nó

  (b) ar é a chiontú ar díotáil, fíneáil nach mó ná €50,000, nó príosúnacht ar 
feadh téarma nach faide ná 2 bhliain, nó iad araon, a chur air.

 (11) Ní oibreoidh an t-alt seo chun cosc ná srian a chur—

  (a) le teideal aon duine imeachtaí a thionscnamh chun a áirithiú go 
gcomhlíonfaidh duine an tAcht seo, nó

  (b) le haon imeachtaí i leith cion faoin Acht seo a thionscnamh nó a 
ionchúiseamh.

 (12) San alt seo, ciallaíonn ‘dáta sonraithe’, i ndáil le fógra um 
chomhlíonadh—

  (a) an dáta a bheidh sonraithe san fhógra de réir mhír (b) d’fho-alt (2), i 
gcás nach dtionscnófar aon achomharc i gcoinne an fhógra faoin alt 
seo, nó

  (b) an lá díreach tar éis dheireadh na tréimhse 7 lá ón dáta a dhaingneoidh 
an Chúirt Dúiche an fógra, i gcás go dtionscnófar achomharc i gcoinne 
an fhógra faoi fho-alt (5) agus go ndaingneoidh an Chúirt Dúiche an 
fógra de réir mhír (a) d’fho-alt (8).”.

Doiciméid a sheirbheáil

29. Leasaítear an Príomh-Acht tríd an alt seo a leanas a chur isteach:

“32C. Aon fhógra nó doiciméad eile a cheanglaítear a sheirbheáil ar dhuine nó a 
thabhairt do dhuine faoin Acht seo, déanfar é a dhíriú chuig an duine lena 
mbaineann faoina ainm, agus féadfar é a sheirbheáil ar an duine nó a thabhairt 
don duine amhlaidh ar cheann amháin de na slite seo a leanas:

  (a) trína sheachadadh ar an duine;

  (b) trína fhágáil ag an seoladh ag a bhfuil gnáthchónaí ar an duine nó, i 
gcás go mbeidh seoladh le haghaidh seirbheála tugtha, ag an seoladh 
sin;

  (c) trína chur leis an bpost i litir chláraithe réamhíoctha chuig an seoladh 
ag a bhfuil gnáthchónaí ar an duine nó, i gcás go mbeidh seoladh le 
haghaidh seirbheála tugtha, chuig an seoladh sin; nó

  (d) i gcás go mbeidh seoladh ríomhphoist le haghaidh seirbheála tugtha, 
chuig an seoladh ríomhphoist sin.”.

Cionta ag comhlachtaí corpraithe

30. Leasaítear an Príomh-Acht tríd an alt seo a leanas a chur isteach:

“32D. I gcás cion faoin Acht seo a bheith déanta ag comhlacht corpraithe agus go 
gcruthófar go ndearnadh é le toiliú nó le cúlcheadú aon duine is stiúrthóir, 
bainisteoir,	rúnaí	nó	oifigeach	eile	de	chuid	an	chomhlachta	chorpraithe,	nó	
duine a d’airbheartaigh a bheith ag gníomhú i gcáil den sórt sin, beidh an 
duine sin, chomh maith leis an gcomhlacht corpraithe, ciontach i gcion agus 
dlífear imeachtaí a thionscnamh ina aghaidh agus é a phionósú amhail is dá 
mbeadh sé ciontach sa chion céadluaite.”.

Comhar riaracháin

31. Leasaítear an Príomh-Acht tríd an alt seo a leanas a chur isteach:

“32E. (1) (a) Déanfaidh na Coimisinéirí Ioncaim aon chion faoi alt 1078 den 
Acht Comhdhlúite Cánacha, 1997 a mbeidh iarratasóir ar dheimhniú 
oiriúnachta pearsanta arna chiontú ina leith a chur in iúl don Aire Dlí 
agus Cirt agus Comhionannais, ar iarraidh i scríbhinn chuige sin a 
fháil ón Aire sin den Rialtas.

  (b) Déanfaidh na Coimisinéirí Ioncaim aon chion faoi alt 1078 den 
Acht Comhdhlúite Cánacha, 1997 a mbeidh iarratasóir ar dheimhniú 
oiriúnachta pearsanta arna chiontú ina leith a chur in iúl do Cheannfort 
den Gharda Síochána a ndéanfar iarratas chuige faoi alt 4, ar iarraidh i 
scríbhinn chuige sin a fháil ón gCeannfort sin.

  (c) Déanfaidh an Garda Síochána an fhaisnéis sin go léir a thabhairt don 
Aire Dlí agus Cirt agus Comhionannais a theastóidh le réasún ón Aire 
sin den Rialtas chun go gcomhlíonfadh sé feidhmeanna faoin Acht 
seo, ar iarraidh i scríbhinn chuige sin a fháil ón Aire sin den Rialtas.

 (2) Féadfaidh an tAire Dlí agus Cirt agus Comhionannais socrú a dhéanamh 
le comhlacht reachtúil coigríche, ar socrú é—

  (a) trína gcomhaontóidh an tAire Dlí agus Cirt agus Comhionannais  
faisnéis a bheidh ina sheilbh agus a theastóidh ón gcomhlacht 
reachtúil coigríche chun a fheidhmeanna faoi dhlí áite eile seachas 
an Stát a chomhlíonadh atá comhionann nó comhchosúil leis 
na feidhmeanna a chomhlíonann an tAire Dlí agus Cirt agus 

Comhionannais faoin Acht seo, a thabhairt don chomhlacht reachtúil 
coigríche, agus

  (b) trína gcomhaontóidh an comhlacht reachtúil coigríche faisnéis 
bheidh ina sheilbh agus a theastóidh ón Aire Dlí agus Cirt agus 
Comhionannais chun a fheidhmeanna faoin Acht seo a chomhlíonadh, 
a thabhairt don Aire Dlí agus Cirt agus Comhionannais.

 (3) Ní thabharfaidh an tAire Dlí agus Cirt agus Comhionannais aon fhaisnéis  
do chomhlacht reachtúil coigríche de bhun socrú lena mbaineann an 
t-alt seo mura rud é go n-éileoidh sé, agus go bhfaighidh sé, gealltanas i 
scríbhinn ón gcomhlacht sin—

	 	 (a)	 nach	n-úsáidfidh	sé	an	fhaisnéis	sin,	ná	nach	nochtfaidh	sé	an	fhaisnéis	
sin d’aon duine eile, seachas chun feidhmeanna atá comhionann 
nó comhchosúil le feidhmeanna an Aire Dlí agus Cirt agus 
Comhionannais faoin Acht seo a chomhlíonadh, agus

  (b) go gcomhlíonfaidh sé na téarmaí eile a bheidh sonraithe san éileamh 
sin.

 (4) Féadfaidh an tAire Dlí agus Cirt agus Comhionannais gealltanas a 
thabhairt do chomhlacht reachtúil coigríche go gcomhlíonfaidh sé 
aon téarmaí a shonrófar in éileamh a dhéanfaidh an comhlacht chuige 
maidir le húsáid nó nochtadh na faisnéise sin aige i gcás gur coinníoll é 
comhlíonadh an éilimh a fhorchuireann an comhlacht chun faisnéis a 
thabhairt dó de bhun socrú lena mbaineann an t-alt seo.

 (5) Ní oibreoidh socrú faoin alt seo chun a cheangal ar an Aire Dlí agus 
Cirt agus Comhionannais faisnéis a sholáthar do chomhlacht reachtúil 
coigríche má dhéantar nochtadh na faisnéise sin ag an Aire Dlí agus Cirt 
agus Comhionannais a chosc le dlí.

 (6) San alt seo, ciallaíonn ‘comhlacht reachtúil coigríche’ duine a 
chomhlíonann feidhmeanna faoi dhlí áite seachas an Stát atá comhionann 
nó comhchosúil leo siúd a chomhlíonann an tAire Dlí agus Cirt agus 
Comhionannais faoin Acht seo nó faoi aon achtachán eile.”.

Rialacháin

32. Leasaítear alt 35 den Phríomh-Acht tríd an bhfo-alt seo a leanas a chur isteach:

 “(3) Déanfar gach rialachán faoin Acht seo a leagan faoi bhráid gach Tí den 
Oireachtas a luaithe is féidir tar éis a dhéanta agus, má dhéanann ceachtar 
Teach	acu	sin,	laistigh	den	21	lá	a	shuífidh	an	Teach	sin	tar	éis	an	t-ordú	
nó an rialachán a leagan faoina bhráid, rún a rith ag neamhniú an ordaithe 
nó an rialacháin, beidh an t-ordú nó an rialachán ar neamhní dá réir sin, 
ach sin gan dochar do bhailíocht aon ní a rinneadh roimhe sin faoin ordú 
nó faoin rialachán sin.”.

Leasú ar Chaibidil 1 de Chuid 2 den Acht Airgeadais, 2002

33. (1) Leasaítear alt 64 den Acht Airgeadais, 2002—

  (a) tríd an míniú seo a leanas a chur in ionad an mhínithe ar “idirghabhálaí gealltóireachta 
cianda” (a cuireadh isteach le fomhír (i) de mhír (a) d’fho-alt (1) d’alt 54 den Acht 
Airgeadais (Uimh. 2), 2013):

“ciallaíonn ‘idirghabhálaí gealltóireachta cianda’ duine is sealbhóir 
ceadúnais idirghabhálaí gealltóireachta cianda;”,

  (b) tríd an míniú seo a leanas a chur isteach:

tá le ‘ceadúnas idirghabhálaí gealltóireachta cianda’ an bhrí chéanna 
atá leis san Acht um Gheall-Chur, 1931 (arna leasú leis an Acht 
Gealltóireachta (Leasú), 2015);”.

  (c) tríd an míniú seo a leanas a chur in ionad an mhínithe ar “geallghlacadóir cianda” (a 
cuireadh isteach le fomhír (ii) de mhír (a) d’fho-alt (1) d’alt 54 den Acht Airgeadais 
(Uimh. 2), 2013):

“ciallaíonn ‘geallghlacadóir cianda’ duine is sealbhóir ceadúnais 
geallghlacadóra chianda;”,

  (d) tríd an míniú seo a leanas a chur isteach:

“tá le ‘ceadúnas geallghlacadóra chianda’ an bhrí chéanna atá leis san 
Acht um Gheall-Chur, 1931 (arna leasú leis an Acht Gealltóireachta 
(Leasú), 2015);”,

  (e) tríd an míniú ar “meán cianda” (a cuireadh isteach le fomhír (iii) de mhír (a)  
d’fho-alt (1) d’alt 54 den Acht Airgeadais (Uimh. 2), 2013) a scriosadh.

 (2) Leasaítear alt 66 den Acht Airgeadais, 2002—

  (a) i bhfo-alt (3) trí “aon tréimhse iomchuí” a chur in ionad “aon bhliana” agus “den 
tréimhse iomchuí sin” a chur ionad “den bhliain sin”, agus

  (b) tríd an bhfo-alt seo a leanas a chur in ionad fho-alt (4):

 “(4) San alt seo, ciallaíonn ‘tréimhse iomchuí’, i ndáil le háitreabh a chlárú sa 
chlár nó le clárú áitribh sa chlár a athnuachan, an tréimhse ón gclárú sin 
go dtí an lá deiridh clárúcháin, de réir bhrí alt 12 (arna leasú le halt 34 den 
Acht Gealltóireachta (Leasú), 2015) den Acht um Gheall-Chur, 1931, is 
túisce a bheidh ann tar éis dháta an chláraithe sin nó na hathnuachana sin 
ar chlárú.”.

 (3) Leasaítear alt 66A (a cuireadh isteach le mír (d) d’fho-alt (1) d’alt 49 den Acht  
Airgeadais, 2011) den Acht Airgeadais, 2002, i bhfo-alt (1), tríd an mír seo a leanas a 
chur in ionad mhír (a):

  “(a) i leith gach ceadúnais geallghlacadóra chianda agus ar gach ceadúnas 
geallghlacadóra chianda, dleacht mháil €10,000, agus”.

 (4) Leasaítear alt 66B (a cuireadh isteach le mír (d) d’fho-alt (1) d’alt 49 den Acht  
Airgeadais, 2011) den Acht Airgeadais, 2002, i bhfo-alt (1), tríd an mír seo a leanas a 
chur in ionad mhír (a):

  “(a) i leith gach ceadúnais idirghabhálaí gealltóireachta cianda agus ar 
gach ceadúnas idirghabhálaí gealltóireachta cianda, dleacht mháil 
€10,000, agus”.

 (5) Leasaítear alt 78 den Acht Airgeadais, 2002, i bhfomhír (i) de mhír (b) d’fho-alt (5) trí 
“an chéad lá deiridh clárúcháin eile de réir bhrí alt 12 (arna leasú le halt 34 den Acht 
Gealltóireachta (Leasú), 2015) den Acht um Gheall-Chur, 1931 tar éis” a chur in ionad 
“an 30ú lá de Shamhain díreach i ndiaidh”.

 (6) Leasaítear an tAcht Airgeadais, 2002 tríd an alt seo a leanas a chur isteach:

“Faisnéis a sholáthar do na Coimisinéirí Ioncaim

70A. Déanfaidh duine, le linn dó nó di tuairisceán a thabhairt do na Coimisinéirí 
Ioncaim de réir alt 70, cibé faisnéis eile (más ann) a thabhairt do na Coimisinéirí 
Ioncaim a theastóidh uathu le réasún chun a bhfeidhmeanna faoin gCaibidil 
seo i ndáil leis an duine sin a chomhlíonadh.”.

Leasú ar alt 12 den Phríomh-Acht

34. Leasaítear alt 12 den Phríomh-Acht—

  (a) i bhfo-alt (1)—

   (i) trí “i cibé foirm a shonróidh siad” a chur in ionad “sa bhfuirm orduithe”, agus

   (ii) trí “i cibé foirm a shonróidh na Coimisinéirí Ioncaim” a chur in ionad “sa  
bhfuirm orduithe”,

  (b) tríd an bhfo-alt seo a leanas a chur in ionad fho-alt (2):

 “(2) Faoi réir ailt 15 agus 17 den Acht seo agus alt 78 (arna leasú le halt 77 den 
Acht Airgeadais, 2008) den Acht Airgeadais, 2002, leanfaidh áitreabh atá 
cláraithe	sa	chlár	d’oifigí	glactha	geall	de	bheith	cláraithe	amhlaidh	go	dtí	
an lá deiridh clárúcháin is túisce a bheidh ann tar éis an dáta a cláraíodh é 
amhlaidh.”,

  (c) tríd an bhfo-alt seo a leanas a chur in ionad fho-alt (3):

 “(3) Faoi réir ailt 15 agus 17 den Acht seo agus alt 78 (arna leasú le halt 77 den 
Acht Airgeadais, 2008) den Acht Airgeadais, 2002, beidh éifeacht le gach 
athnuachan	ar	chlárú	áitribh	sa	chlár	d’oifigí	glactha	geall	ó	thráth	éagtha	
chlárú an áitribh, nó ó thráth éagtha na hathnuachana deiridh ar chlárú an 
áitribh, de réir mar a bheidh, sa chlár sin agus leanfaidh an t-áitreabh de 
bheith cláraithe amhlaidh go dtí an lá deiridh clárúcháin is túisce a bheidh 
ann tar éis na hathnuachana sin.”,

   agus

  (d) tríd an bhfo-alt seo a leanas a chur isteach:

 “(5) San alt seo, ciallaíonn ‘lá deiridh clárúcháin’, i ndáil le clárú áitribh sa  
chlár	d’oifigí	glactha	geall—

  (a) an 30ú lá de Shamhain a thagann díreach tar éis na bliana a bheidh 
díreach tar éis na bliana ina dtiocfaidh alt 34 den Acht Gealltóireachta 
(Leasú), 2015 i ngníomh, agus

  (b) an 30ú lá de Shamhain a thagann ag deireadh gach tréimhse 24 mhí tar 
éis an lae deiridh clárúcháin díreach roimh an tréimhse sin.”.

Leasú ar alt 15 den Phríomh-Acht

35. Leasaítear alt 15 den Phríomh-Acht—

  (a) trí fho-ailt (1) agus (4) a scriosadh, agus

  (b) i bhfo-alt (3)—

   (i) trí na focail “dhéanfaidh cúirt ceadúnas geall-ghlacadóra do cheiliúradh fén alt 
so no” a scriosadh,

   (ii) trí na focail “an ceiliúradh san no” a scriosadh,

   (iii) trí na focail “(pe’ca aca é)” a scriosadh,

   (iv) trí na focail “scriosfaidh na Coimisinéirí Ioncaim” a chur in ionad na bhfocal 
“cuirfidh	 na	Coimisinéirí	 Ioncuim	 an	 ceiliúradh	 san	 ar	 breaca	 no	 scriosfaid”,	
agus

   (v) trí na focail “, pe’ca aca is gá sa chás” a scriosadh.

Leasú ar alt 26 den Phríomh-Acht

36. Leasaítear alt 26 den Phríomh-Acht, i bhfo-alt (2)—

  (a) trí na focail “nó aon chomhalta den Gharda Síochána” a chur isteach i ndiaidh na 
bhfocal	“aon	oifigeach	custum	agus	máil”,	agus

	 	 (b)	 trí	“ag	an	oifigeach	nó	ag	an	gcomhalta”	a	chur	in	ionad	“ag	an	oifigeach”	agus	trí	
“leis	an	oifigeach	nó	leis	an	gcomhalta”	a	chur	in	ionad	“leis	an	oifigeach”	gach	áit	a	
bhfuil sé.

Alt 32 den Phríomh-Acht a aisghairm

37. Aisghairtear alt 32 den Phríomh-Acht.

Deimhniú imréitigh cánach i ndáil le ceadúnas faoin Acht

38. Leasaítear alt 1094 den Acht Comhdhlúite Cánacha, 1997, sa mhíniú ar “ceadúnas” i bhfo-
alt (1), tríd an mír seo a leanas a chur in ionad mhír (c):

  “(c) in alt 7(3), 7B(3) nó 7C(3) den Acht um Gheall-Chur, 1931,”.

Leasú ar alt 54 den Acht Airgeadais (Uimh. 2), 2013

39. Leasaítear alt 54 den Acht Airgeadais (Uimh 2), 2013 i bhfo-alt (2)—

  (a) trí chlásal (II) d’fhomhír (ii) de mhír (b) a scriosadh, agus

  (b) trí fhomhír (iii) den mhír sin a scriosadh.

Gearrtheideal, comhlua agus tosach feidhme

40. (1) Féadfar an tAcht Gealltóireachta (Leasú), 2015 a ghairm den Acht seo.

 (2) Féadfar na hAchtanna Gealltóireachta, 1931 go 2015 a ghairm den Acht seo agus de na 
hAchtanna Gealltóireachta, 1931 agus 1994.

 (3) Tiocfaidh an tAcht seo (seachas alt 39) i ngníomh cibé lá nó laethanta a cheapfaidh an 
tAire le hordú nó le horduithe i gcoitinne nó faoi threoir aon chríoch nó foráil áirithe 
agus féadfar laethanta éagsúla a cheapadh amhlaidh chun críoch éagsúil nó le haghaidh 
forálacha éagsúla.

 a.39

